
(Ахыры 3-чю бетдеди.)

Министрни орунбасары Алек-
сандр Кирин докладында 2014 
жылны биринчи июнюна ре-
спубликада школгъа дери би-
лим берген учреждениялада 
43947 сабий юйреннгенин, ол  
санда  39191 ючден жетижыл-
лыкълагъа дери болгъанларын 

Окъутууда проблемаланы юслеринден 
ачыкъ сёлешиу баргъанды

Бу кюнледе КъМР - ни 
Билим бериу, илму эм жаш 
тёлюню ишлери жаны бла 
министерствосу кезиулю 
коллегиясын бардыргъан-
ды. Ведомствону таматасы 
Нина Емузова башчылыкъ 
этген жыйылыуда 2014 
жылны биринчи жары-
мыны  бу жаны бла  жети-
шимлери сюзюлгендиле, 
мындан ары тамамланыр-
гъа керекли ишлеге къа-
ралгъанды, билим берген 
учрежденияланы 2014 
– 2015 окъуу жыллагъа ха-
зырлыкъларыны юсюнден 
да сёлешгендиле.

Жыйылгъанланы КъМР-ни 
Башчысыны къуллугъун болжал-
лы халда толтура тургъан Юрий 
Коковну атындан   КъМР-ни  Пра-
вительствосуну Председателини 
орунбасары Руслан Фиров ал-
гъышлагъанды. «Ораза тутхан-
лагъа оразагъыз къабыл болсун 
дейме. Сиз  Уллу Аллахны аллын-

Элбрус муниципальный районну 

жер-жерли самоуправление Совети-

ни оноууна кёре,  КъМР-ни, КъЧР-ни 

да  халкъ поэти, Сыйлылыкъны ордени 

бла саугъаланнган Зумакъулланы 

Мустафаны къызы Танзилягъа «Элбрус 

Зумакъулланы Танзиля - 
Элбрус районну сыйлы гражданини 

НАМЫСЛАУ

районну сыйлы гражданини» деген ат 

аталгъанды. Бу иш аны 80-жыллыкъ 

юбилейи бла байламлы эм миллет ли-

тературабызгъа салгъан уллу къыйыны 

ючюн этилгенди.

Эсигизге салайыкъ,  белгили поэт бу-

сагъатдагъы Тырныауузну районунда, 

Гирхожан элде туугъанды. 

Алиса ТАРИМ,
Элбрус районну администрация-

сыны пресс-службасы.

Юрий КОКОВ: 

  Билдиргенибизча, КъМР-ни Башчысыны къуллугъун бол-
жаллы халда толтургъан Юрий Коков уллу координация 
кенгеш бардыргъанды. Анда сёз республикада къоркъуу-
сузлукъну эмда право низамны жалчытыуну юсюнден бар-
гъанды. Аны ишине РФ-ни Президентини Север-Кавказ феде-
ральный округда толу эркинликни келечисини Аппаратыны 
баш федеральный инспектору Алексей Вербицкий, КъМР-ни 
Парламентини бла Правительствосуну, сюдлени, жер-жерли 
администрацияланы, право низамны сакълаучу, дин, басма 
органланы оноучу къуллукъчулары къатышхандыла.

  Кенгешде Юрий Коков уллу доклад этгенди. Аны басма-
лайбыз.

Криминоген болум 
дайым да контрольдады

Прокурорну докладында, башхаланы 
сёлешиулеринде да Къабарты-Малкъар 
Республикада жамауат къоркъуусузлукъ, 
право низам не халда болгъанын толусун-
лай ачыкълагъан шартла келтирилгендиле. 
Ишибизни итогларын чыгъара, мен бу про-
блеманы юсюнден кесими кёз къарамымы 
билдирирге, бир къауум эсгертиу да этерге 
сюеме. Право бузукълукъланы профилак-
тикасындан эмда аманлыкъчылыкъны 
жолун кесиуден башлайым.

Къыйын кезиуле бола тургъанларына 
да къарамай, саулай алып айтханда, ре-
спубликада криминоген болум дайым да 
контрольдады. Социология соруула граж-
данланы право низамны сакълаучулагъа 
ышаныулукълары ёсе баргъанын кёргюзте-
диле. Алай тынчайыргъа уа алыкъа сылтау 
жокъду. Гражданларыбызны аллында 
бизни борчубуз бек уллуду.

Арт беш жылда статистика шартланы 
юлгюге келтирейим. Битеу да 16277 
аманлыкъ, ол санда 164 мурдарлыкъ, 
275 тонау, сауутланы законсуз сатыу эм 
жюрютюу бла, адамны саулугъуна хата 
салыу, жалгъан ахчаланы чыгъарыу эм 
сатыу бла да байламлы 1439, 117,600-ден 
аслам иш ачыкъланмай къалгъанды. Ав-
тотранспортсуз, юйсюз эмда ырысхысыз 
688 адам къалгъанды. 700 элчини бла 
фермерни маллары урланнганды. Ол 
кезиуню ичинде алгъын жыллада эти-
линнген аманлыкъладан жаланда 989-ны 
ачыкъланнганды.

   Излеу ишде да проблемала андан аз 
тюйюлдюле. Тёрт жыл бла жарымны ичин-
де 1386 аманлыкъчы излеуге берилгенди. 
Ала барысы да органлагъа белгилидиле, 
иги кесеги да тутулгъанды. Алай 193-сю 
энтта да эркинликдедиле. Ала не затла этип 
айланнганларын билген къыйын тюйюлдю.

  Белгисиз тас болгъанла бла да хал тюз 
ма алайды. Ала битеу да 202 боладыла. 
Мен акъыл этгенден, бу ишге профес-
сионал жууаплылыкъ бла къарасанг, ол 
шартла башха тюрлю боллукъ эдиле.

Сёзсюз, республиканы жамауаты бизни 
ол ишибизден кёбюрек къыймат чыгъарын  
сакъларгъа эркиндиле. 

Ичгичиликни жолун кесиу бла да иш 
доюн тюйюлдю. Беш жылгъа кеф болуп 
аманлыкъ этгенлени саны юч кереге ёс-
генди.

Орамлада этилиннген аманлыкъла, 
къайтарып аманлыкъла этип тургъанланы 

КЕНГЕШ

Бизни барыбызны да муратыбыз эм баш борчубуз бирди - 
Къабарты-Малкъарны гражданларыны праволарын эм конституция 
эркинликлерин жалчытыуду, аланы жашауларын къоркъуусуз эм къолайлы этиудю

кёпден-кёп бола баргъанлары да граждан-
ларыбызны къайгъы этдиредиле. 

Акъылбалыкъ болмагъанланы арала-
рында аманлыкъла этгенлени саны да 
азаймайды. Жыл сайын аланы къаты-
шыулары бла 200-ден артыкъ аманлыкъ 
этилиннгенди.

Республиканы жолларында халгъа да 
тёзюп болмазчады. Бу шартлагъа къа-
рап, бир  сагъыш этчигиз! Беш жылны 
ичинде жоллада болгъан авариялада 
920 адам,ол санда 45 сабий ёлгенди, 
4,5 минги уа ачыгъанды эм жаралы бол-
гъанды. Ол кезиуню ичинде  жоллагъа 
надзор этиучю органла административ 
бузукълукъланы юслеринден 2 миллион 
500 жюзден аслам протокол жарашдыр-
гъанды. Салыннган тазирлени ёлчеми 
республиканы бир муниципалитетини 
бюджетине тенгди -890 000 000 сомдан 
артыкъ. Бузукъчуладан да аны жаланда 
44,6 проценти алыннганды.

Бир суткагъа республикада 1,5 минг 
бузукълукъ этилиннгенин санагъан къый-
ын тюйюлдю. Алай эсепге алынмагъаны 
да аллай бир болгъанын базынып айтал-
лыкъма.  Жарсыугъа, транспортда право 
низам бла хал да тюз ма алайды. Битеу 
ведомствола бла службала эмда граждан-
ла анга къажау къаты сюелирге керекбиз, 
биз транспортнуму жюрютебиз, жаяуму 
жюрюйбюз, башха тюйюлдю.

Къыралда «кибераманлыкъчылыкъ» 
терк жайыла барады. Мен  компьютер 
технологияланы бла телефонланы болуш-
лукълары бла этилиннген аманлыкъланы 
юслеринден айтама.  Бизде да чыкъгъан-
дыла «къолдан устала» - карточкаладан, 
телефонладан, банк счётладан ахчаны 
хыйла этип урлагъанла. Аланы хаталары 
бек алгъа уллайгъан адамлагъа жетеди, 
аланы алдагъан тынчды да. Халкъ бла 
ангылатыу,профилактика ишни кючлен-
дирмей жарарыкъ тюйюлдю. Анга энчи 
эс бурургъа, адамла тюрлю-тюрлю хый-
лачылагъа кеслерин алдатмазча мадарла 
этерге тийишлиди.

Наркоманиягъа къажау 
кюреш магъаналы борч 

болгъанлай къалады
Наркомания миллетге уллу къоркъуу са-

лырча чекге жетгенди. Анга къажау сюелиу 
республикагъа баш магъаналы борч бол-
гъанлай къалады. Мында профилактика 
ишге энчи магъана берирге тийишлиди.

Республикада наркология эсепде 1772 
адам, ол санда 13 сабий турады. Алай  нар-

котиклени хайырланнганланы саны андан 
эсе асламды. 

Жылны башында этилиннген тинтиуле 
наркоманиягъа къажау кюрешни къарыу-
суз жерлерин ачыкъларгъа онг бергендиле. 
Бек алгъа наркотиклесиз болалмагъанла-
ны, артыкъда алагъа энди юйренип баш-
лагъанланы, ачыкълау иш тийишлисича 
бардырылмайды. Наркоманланы эсепге 
алыуну бир электрон тизмесин къураргъа 
заман болгъанды. Жыйырма биринчи 
ёмюрде жашайбыз, къагъыт ишден а 
къутулалмайбыз. Ол неге ушагъан ишди! 
Ол халны тамыры бла тюрлендирмей жа-
рарыкъ тюйюлдю. Наркотиклеге къажау 
комиссияны аппартындан эмда Саулукъ 
сакълау министерстводан аны юсюнден 
информация хазырлап, аны  Комиссияны 
кезиулю жыйылыуунда кёргюзтюрлерин 
тилейме.

Право низамны сакълаучу  органлары 
эмда бек алгъа Наркоконтрольну управ-
лениясы республикагъа ауур наркотиклеге 
къалай бла келгенлерин билир эмда ол 
жолланы жабар ючюн,  къолларындан 
келгенни аямазгъа керекдиле.

Бу сферада къауум адам бирге болуп 
этилиннген аманлыкъланы ачыкълаугъа 
эмда аланы алгъадан билип болдурма-
угъа артыкъда уллу магъана берилирге 
керекди. 

Ишни санын кёбейтир ючюн кюрешде 
аны качествосуну юсюнден унутургъа 
жарамайды. Наркоконтрольну битеу бё-
люмлери да наркотиксиз болалмагъанла-
ны-ауругъан адамланы- къайтарып тутуу 
бла кюрешмегенлей, наркотиклени сатхан-
ланы, притонла тутханланы ачыкълаугъа 
кёбюрек эс бурсала керекди.

Бизни борчубуз жууапха тартыу бла че-
кленип къалмайды, биз аланы сау этер, 

тийишлисича жашау этиуге къайтарыр 
ючюн да жууаплыбыз.

Наркоконтрольну Управлениясы бла 
МВД жер-жерли самоуправление органла, 
саулукъ сакълау эмда Росздравнадзор 
бла бирге аптекалада адамны акъылын-
дан шашдыргъан дарманланы рецептсиз 
сатыуну жолун кесер ючюн, битеу болгъан 
мадарланы этерге борчлудула. Бюгюнлюк-
де ол жаны бла этилиннген мадарланы мен 
азгъа санайма.

Наркотиклеге къажау муниципал ко-
миссияладан да кёп зат къалады. Профи-
лактика мадарла белгиленнгенде, аланы 
жашауда бардыргъанда да уллу кёллюлюк 
этерге арталлыда жарамайды. Сёз бизни 
барыбызны да келир заманыны юсюнден 
барады.

Быйыл Россей Федерацияны Прави-
тельствосу наркоманиядан ауругъанланы 
реабилитация эмда ресоциализация 
этерге деп аллай борч салгъанды. Бизге 
да андан бир жанында къалыргъа жара-
майды. Прохладна районда наркотиклесиз 
болалмагъанлагъа деп реабилитация ара 
къурау жаны бла ишни ахырына жетдирир-
ге керекбиз.

КъМР-ни Наркортиклеге къажау ко-
миссиясыны аппаратына ишни саулайда 
контрольда тутаргъа, мындан ары кесини 
жыйылыуларында муниципалитетлени 
башчыларыны наркоманиягъа къажау 
ишни къалай бардыргъанларыны юсюн-
ден отчётларына тынгыларгъа, аны тёреге 
айландырыргъа буюрама.

Къуралыулу ишлеген праволу 
системасыз файдалы рынок 

экономика болмайды  
  Файдалы рынок экономиканы тынгылы 

праволу системасыз къурар амал жокъ-

ду. Ол кеси аллына ишлегенликге, анга 
къатышханланы араларында бир къауум 
жорукъла жюрюйдюле. Аны себепли 
мында ишни къурагъан, анга оноу этген 
магъаналы болгъаныча, энчи мадарла да 
керекдиле. Биринчиден, толтуруучу власть 
органладан, оноучулада, мюлкледен ишни 
хайырлы къурау изленеди. Экинчиден, 
право низамны сакълаучу эмда контроль-
надзор органланы да амаллары заманын-
да эмда къыйматлы ишлерге керекдиле.

Алай, статистика шартлагъа кёре, ол эки 
ишни да биз алыкъа осал тамамлайбыз. 
Анга шагъатлыкъ этерча юлгюле респу-
бликаны экономикасыны тюрлю-тюрлю 
бёлюмлеринде да кёп табыллыкъдыла.  
Мен жашау магъаналы, саулукъ сакълау 
эмда билим бериу бла байламлы баш 
объектледе бола-бола туруучуму билесиз. 
Ачыкъ айтайым, бек осал эм къарыусуз 
жерлени сайлар умутум жокъду. Алай, 
сизден не жашырлыгъым барды, аллай 
бир кемчилик, бир-бирледе уа халеклик, 
кёрюрме деп бир да турмай эдим. Ол алай 
халкъны жумушларына, жарсыуларына 
сансыз къарагъан оноучуланы хаталарын-
данды. Аллай оноучула ахча жетишмейди 
деп тарыкъгъанлай турадыла, башха сыл-
таула да келтиредиле.

Болсада бир-бир къуллукъчуланы юйле-
рине къарасанг, арталлыда башха тюрлю 
халны кёресе. Не айтдыраса, хар зат да 
тынгылы ишленип, тёгерек-баш тизгинли, 
айбат. Ол аманды демейме, аланы декла-
рацияларында, иш хакъдан башха, бир 
тюрлю файда тюшмегени жазылгъанын 
санамай къойсакъ.

2014 жылда, жарсыугъа, экономика 
аманлыкъла бла кюрешде иги жанына 
тюрлениуле этилмегендиле. Ачыкъланнган 
аманлыкъланы саны азая барады. Кёп 
ахча къолгъа этиу бла байламлы ишлени 
ачыкълау андан да осал халдады. Улут-
ха алгъанла бла байламлы ишле да юч 
кереге азайгъандыла. Законсуз предпри-
нимательство бла, хыйлалыкъ бла эмда 
законсуз банкрот болуу бла алыннган 
ахчаны «тазалау» бла кюрешгенлени тутуу 
анда-санда бир тюбейди. ЖКХ-да, потре-
битель рынокда аманлыкъла да алгъындан 
эсе аз ачыкъланадыла. Налог статьялагъа 
кёре бардырылгъан иш да къарыусузгъа 
айланнганды (-36%). Быйыл къуллукъла-
рын оздуруп хайырланнганладан да бири 
ачыкъланмагъанды. Россей Федерация-
ны Уголовный кодексини бюджет ахчаны 
кереклисинден башха затлагъа жойгъан 
адамны жууапха тартыуну юсюнден 285-чи 

статьясы беш жыл чакълы бир заманны 
«тазалай» къалады (2012 жылда эки ишни 
айтмай).

Экономика аманлыкъла бла байламлы 
уголовный ишле быйыл сюдге алгъындан 
эсе эки кереге аз жиберилгендиле.

Властьны бла управленияны органла-
рында, ёз тизгинледе, право низамны сакъ-
лаучу эмда контроль-надзор системалада 
улутхачыланы ачыкълау ишде иги жанына 
тюрлениу алыкъа эсленмейди.

Къыралны башчылары,  ол санда Россей 
Федерацияны Президенти Владимир Вла-
димирович Путин, коррупциягъа къажау 
кюрешге, аны профилактикасына да бек 
уллу магъана бередиле. Жаланда арт 2 
жылда Россейни Президентини къырал 
эм муниципал къуллукъчланы араларында 
коррупция этгенлени къурутуу, башха жу-
мушлада аны тыйыу жаны бла бир ненча 
указына къол салыннганды. Россей Феде-
рацияны Правительствосуну да ол жаны 
бла бир къауум бегими чыгъарылгъанды.

Республикада коррупциягъа къажау 
кюреш терроризмни бла экстремизмни 
профилактикасы бла бир тизгинде тура-
ды. Прокурорну докладында ол жаны бла 
ишни кёргюзтген шартла айтылгъандыла. 
Былайда быйылны башында КъМР-ни 
Башчысыны Администрациясыны струк-
турасыны къуралыу амаллары эм штаты 
тюрлендирилген заманда эки бёлюм къу-
ралгъанын эсге салыуну тюзге санайма. 
Аладан бирини боюнуна Администрацияны 
бла Правительствону къуллукъчуларыны 
араларында коррупцияны болдурмазгъа, 
экинчисине уа республикада коррупциягъа 
къажау политиканы жашауда бардырыргъа 
деп аллай борчла салыннгандыла.

Жер-жерли самоуправленияны орган-
ларында, министерстволада бла ведом-
стволада да коррупциягъа къажау кюреш 
жаны бла комиссияла бла советле къурау 
жаны бла ишни андан ары бардырыргъа 
эмда жууукъ заманлада бошаргъа керекди.

Быйыл Правительство Коррупциягъа 
къажау 2014-2016 жыллагъа жарашды-
рылгъан республикалы программаны да 
къабыл кёргенди.

Болсада коррупцияны жолун кесиу 
эмда анга къажау сюелиу ишде алыкъа 
кемчиликле, жартылыкъла да бек кёпдю-
ле. Сёз ючюн:

жер-жерли самоуправленияны орган-
ларында коррупцияны профилактикасы 
жаны бла жамауат советле тийишлисича 
ишлемейдиле;

(Ахыры 2-чи бетдеди.)

Гъайыт намаз къылгъандыла
Озгъан баш кюн  Нальчикни ара  межгитинде намаз 

этиучю залда эрттенликде сагъат сегизде окъуна аякъ ба-
сар  жер жокъ эди. Дин ахлула  оразаны бошалгъанына 
аталгъан гъайыт намаз къылыргъа келгендиле- битеу да 
юч мингнге жууукъ адам.

да борчугъузну толтургъансыз. 
Мындан ары да  ишигизде жети-
шимли, бет жарыкълы, саулукъ-
лу  болугъуз! Таза ниет бла этген 
муратларыгъыз толсунла! Респу-
бликабызда уа тынчлыкъ дайым 
да сакъланнганлай турсун! Аны 
ючюн, керек болса, барыбыз 
да бирден сюеллигибизге ишек 

жокъду»,-дегенди.
Андан сора алгъышлау эм на-

сийхат сёзлери бла  КъМР-ни  Мус-
лийманларыны дин управлениясы-
ны таматасы Хазратали Дзасежев, 
Къабарты-Малкъар Республиканы 
Граждан обществосуну институт-
лары бла байламлыкъла жюрютюу 
эмда миллетлени ишлери жаны 
бла управлениясыны башчысыны 
орунбасары Гергъокъланы Джам-
болат да сёлешгендиле.

Намаз бир сагъатха жууукъ за-
манны баргъанды.

ХОЛАЛАНЫ Марзият.

КОЛЛЕГИЯ

белгилегенди. Сабий садлагъа 
тюшерге сюйгенлени тизмесин-
де уа алыкъа 9039 адам барды. 
Ишни бу жаны бла игилендирир 
умут бла 2013 жылда 3340 жан-
гы жер къуралгъанды. «Дорож-

ная карта» программагъа кёре  
2014 жылда энтта да 3175 жер 
къошуллукъду. Алай бла жылны 
ахырына школгъа дери билим 
бериу бла 99% жалчытылыны-
рыкъды, 2015 жылда уа жыл 

санлары келишген сабийлеге 
барына да садикледе жерле 
табыллыкъдыла.

Ораза байрам

мадарла белгилене туруп, анга ат 
башындан къарау, аты-саны болсун деу 
къалмагъандыла;

министерстволада бла ведомство-
лада, дагъыда жер-жерли самоуправ-
ленияны органларында коррупциягъа 
къажау кюреш ючюн жууаплы болгъан-
ланы терк-терк алышындырыу марда 
болуп къалгъанды, кадрланы сайлау 
да доюн тюйюлдю;

оноучу къуллукъчула асламлы ин-
формация органланы юслери бла кор-
рупциягъа къажау не иш тамамлагъ-
анларыны юсюнден халкъны аллында 
отчёт этмейдиле;

тамамларгъа деп белгиленнген ишле 
финансла бла жалчытылмайдыла.

Властьны эм управленияны органла-
рында, ол санда ёз тизгинледе, право 
низамны сакълаучу эмда контроль-
надзор системалада улутхачыланы 
ачыкълау жаны бла ишде иги жанына 
тюрлениу алыкъа эсленмегенди.

Къырал эм муниципал жумушла бла 
жалчытыуда ишлеген къуллукъчулагъа 
артыкъда уллу эс бурургъа тийишлиди. 
Ийнаныгъыз сиз манга, хар атлам, 
хар тилек ючюн ахча аладыла, бир 
затха да къарамай,намысларын, бет-
лерин тас этип, не жууукъларындан, 
не танышларындан,не эллилеринден 
да уялмай.

Бу ишде жамауатны, гражданланы 
болушлукъларын не къадар кенг хай-
ырланыргъа керекди.

Коррупция бек уллу айыпха,бедишге 
саналыр ючюн, асламлы информация 
органлада,Интернетде да ангылатыу 
ишни бютюн тирилтирге тийишлиди. 
Къуллукъчуланы коррупция ишлерин 
къоркъмай ачыкъларгъа, сёгерге, жа-
мауат да аллайлагъа налат берирча 
этерге, коррупциягъа, ол санда улутха-
чылыкъгъа да жол бермезге керекди. 
Адамла ол ишге себеплик этер ючюн а, 
хар ким да кеси таза ниетли болургъа, 
кишиден уялмазча ишлерге эм жашар-
гъа борчлуду. Адамла ишден къыймат 
сакълап турадыла, ала аны кёрюрге 
эркиндиле.

Жаланда ма алай бла тюрлендирир-
ге боллукъбуз республикада коррупция 
бла байламлы тохташхан халны.

Экономикада аманлыкъчылыкъ-
гъа эм коррупциягъа къажау кюреш 
казнагъа сууукъ къол жетдиргенлени 
бла улутхачыланы жууапха тартыу бла 
чекленип къалыргъа керек тюйюлдю, 
аны мураты ала келтирген заранны 
къайтарыуду.

Арт тёрт бла жарым жылны ичинде 
кёрюмдюледен дагъыда бир-экисин 
келтирейим.

Прокурор жаланда налогла бла бай-
ламлы хыйлалыкъладан къаллай бир 
заран тюшгенин туура этгенди. Алай 
битеу ахырына жетдирилген уголовный 
ишлеге кёре   къыралгъа 7 миллиард 
сом чакълы бир заран тюшгенди. Ол 
къыралдан неда предприниматель-
леден законсузлукъ бла алыннган 
ахчады. Право низамны сакълаучу 
органланы отчётларына кёре, аны жа-
ланда 50 проценти къайтарылгъанды. 
Алай, кертиси бла уа, федеральный 
бюджетге 7 миллион сом, республи-
каны бирикдирилген бюджетине уа 1,5 
миллион сомдан аз кёбюрекчик тюшюп 
къалгъанды. Андан быллай оюм чыгъ-
ады: отчётлада бир затны жазабыз, 
ишде уа хал арталлыда башха тюрлю-
дю. Алай болургъа керек тюйюлдю. Биз 
кеси кесибизни алдайбыз.

Тийишли ведомствола бла органла 
шартла бла ойнауну тохтатыргъа эмда 
урланнган ахча бла ырысхы толусунлай 
къайтарылырына къайгъырыргъа бор-
члудула. Прокурорла уа ол ишни къаты 
контрольгъа алыргъа керекдиле.

Ахчагъа ойнаугъа право ни-
замны сакълаучула, надзор-
контроль органла да жакъ 

басханлары баямды
  Дагъыда бир проблеманы юсюнден 

айтыргъа сюеме. Аманлыкъланы юс-
леринден билдириулени асламысында 
ахчагъа ойнарча автоматла сыйы-
рылгъанларыны юслеринден шартла 
болмай къалмайдыла. Ол жаны бла 
республикабызда не бола тургъанын 
ангыларгъа сюйгенме. Тинтиуле бар-
дырылгъандыла. Ала уа ма быллай 
шартла ачыкълагъандыла: беш жыл-
ны ичинде ахчагъа ойнауну законсуз 
къурау бла байламлы 1430 протокол 
жарашдыргъандыла. Нальчикде поли-
циячыла 60 жерде оборудованияны 2 
эм андан да кёп кере сыйыргъандыла. 
14 жерде уа хар биринде 20-шар кере.

Ол кезиуню ичинде битеу да 22 
уголовный иш ачылгъанды, аладан 
19-су жууапха тартыллыкъ адам тох-
ташдырылмагъанды деген сылтау бла 
тохтатылгъанды. Сюдге 3 уголовный 
иш жиберилгенди, анга кёре ючеулен 
битеу да 870 минг сом тазир тёлеген-
диле.

Биягъы статистика отчётлагъа кёре, 
ахчагъа ойнарча оборудованиядан 9 
391 сыйырылгъанды, аладан 3796-сы 
ахчагъа ойнаучу автоматладыла. Сюд 
приставлагъа ол оборудованиядан 
3588-си, ол санда  1699 ойнаучу авто-
мат  жиберилгендиле. Росимущество-

Юрий КОКОВ: Бизни барыбызны да муратыбыз эм баш борчубуз бирди - 
Къабарты-Малкъарны гражданларыны праволарын эм конституция 
эркинликлерин жалчытыуду, аланы жашауларын къоркъуусуз эм къолайлы этиудю

ну КъМР-де жер-жерли управлениясы 
1 639 автоматны алгъанды, къурутул-
гъан а 797-си этилгенди. Ма алайды 
сан жаны бла хал.

   Энди уа бу ишни качествосун 
алайыкъ. Ахчагъа ойнауну законсуз 
къурагъанла законодательствода 
чурумланы кеслерине таплыкъгъа 
хайырлана билгенлери кёрюнюп ту-
рады. Алай эсе уа, контроль,надзор 
этиучю структураланы профессионал 
усталыкълары бла жууаплылыкълары 
уа къайдадыла деген соруу чыгъады. 
Анга шагъатха бир юлгю келтирейим.  
Бир ненча жылны ичинде Нальчикни 
аралыгъында, Къырал концерт залны 
ичинде казино ачыкъ ишлеп тургъан-
ды. Биринчи кере аны 2011 жылда 
жапхандыла, кимлени эсе да сюдге да 
тартхандыла, тазир да салгъандыла. 

Ол ишин тохтатхан сунамысыз? Угъ-
ай, аны орунуна бирле бильярд салып, 
алай хайырланып башлагъандыла. 
Быйыл апрельде уа аны тинтгенле-
ринде, биягъы ахчагъа ойнагъан 20 
автомат,6 покер стол, 16 монитор эм 
кёп башха оборудование табылгъанды.

Жер-жерли администрациялагъа 
да айтырыгъым бирди: ала кёзле-
рин жабып, бир зат да кёрмегенча 
этип турадыла. Законсуз ишге ме-
кямларын арендагъа берген иелени 
жууапха тартыуну амалларын хай-
ырланмайдыла. Налог органла да  
жаланда букмекер конторланы эмда 
тотализаторланы,башхача айтханда, 
бизнес бла ачыкъ кюрешгенлени тин-
тиу бла чекленедиле. Башха контроль 
эм надзор органла да ол проблемалы 
жумуш бла кюрешмез ючюн, тюрлю-
тюрлю сылтаула излейдиле.

Ахчагъа ойнау жаны бла бизнесни ба-
шын право низамны сакълаучу, надзор-
контроль этиучю органланы бир-бир 
келечилери эмда муниципал властьны 
да къуллукъчулары жапханлары кё-
рюнюп турады. Аны ачыкъ эмда ары-
бери бурмай айтыргъа керекди. Анга 
мындан ары тёзюп турургъа жарарыкъ 
тюйюлдю. Ол затны жокъ этерге тийиш-
лиди. Аллай бузукълукълагъа къажау 
кюреш ючюн жууаплы болгъанлагъа 
уа айтырыгъым буду: бузукъчуланы 
бек алгъа кеслеригизни арагъызда из-
легиз. Ма ол заманда ишигизден хайыр 
чыгъар. Мында низам салыргъа бизни, 
Россейни регионларыны асламыныча, 
къолубуздан келлигине бир ишеклигим 
жокъду.

Бирле налогланы 
толусунлай тёлейдиле, 

башхала уа - албугъартадыла
Энди налогланы юслеринден бир-

эки сёз. Налог служба бюджет систе-
маны мурдоруду. Аны себепли къыйын 
эм магъаналы социальный-экономика 
борчла ол къалай ишлегенине кёре 
толтуруллукъдула.

Болсада республиканы налог орган-
ларыны ишлеринде арт жыллада уллу 
кемчиликле эсленнгендиле. Аланы 
кетерир ючюн, дайым да ишлерге ке-
рек боллукъду. Бюджетге файдаланы 
не къадар кёп жыярча онгларыбыз 
бардыла. Бек алгъа  къысха заманны 
ичинде налог базаны инвентаризаци-
ясын бардырып бошаргъа, жеринден 
тепдирилмеген ырысхы, жер участка-
ла, транспорт керекле эсепге къалай 
алыннганларына энчи эс бурургъа 
тийишлиди. Сёз ючюн, жер-жерли 
администрацияланы башчыларындан 
бир къаууму ахча жетмейди деп къуру 
да тарыкъгъанлай турадыла. Алай а 
шахарлада бла районлада 2013 жыл-
ны ахырында бардырылгъан тинтиуле  
быллай шартла ачыкълагъандыла: 
БТИ-де эмда жер-жерли самоуправле-
нияны органларында  эсепге алыннган 
фатарланы бла журтланы араларында 
башхалыкъ отуз минг фатарны тутады. 
Терек шахарда 422 гараж эсепге алын-
магъаны ачыкъланнганды, Бахсанда 
уа 936 объектден жаланда 18-сини 
регистрациясы барды. Аллай юлгюле 
дагъыда бардыла, ала кёпдюле.

Бу магъаналы ишде керти болумну 
билир мурат бла Правительстволу 
комиссия къуралгъанды. Ол тинтиу 
ишлерин быйыл бошаргъа керекди. 
Алай жеринден тепдирилмеген ырыс-
хыны тинтиу бла къалмай, жер бла 
байламлы халны да иги билирге керек 
боллукъду.

Алкоголь продукцияны чыгъарыуда 
бла сатыуда да низам жокъду. Ол 
рынокну иги кесеги «жашырынлыкъ-
дады».

Федеральный бюджетге борчун 
тёлеу бла байламлы иш да иги къурал-
магъанды. Ол, арт шартлагъа кёре, 20 
миллиард сомдан озгъанды.

Бетсиз предпринимательле тюрлю-
тюрлю сылтаула бла, ол санда бан-
крот болгъанча кёргюзтюп кеслерин, 
налогладан албугъартхан кезиуле кёп 
тюбейдиле.

Андан сора да, быллай бир тёре 
чыкъгъанды: бир-бир компанияла, 
башларын кючден кечиндире тургъан-
лай, налогларын толусунлай тёлейди-
ле, башхала уа, уллу файда келтирген 
бёлюмледе ишлеп, къыралдан да 
болушлукъ алып тургъанлай, жукъ да 
тёлемейдиле, тёлеселе да, бош, бир 
кесекчикле.

Битеу саналып келген кемчиликле 
налог эмда экономика аманлыкълагъа 
жол ачханларына сёз да жокъду.

Республиканы налог службасыны 
жангы башчысына коллегалары бла 
бирге низам салыуну эмда кёп санда 
жыйышдырылгъан проблемаладан 
къутулууну хайырлы амалларын из-
лерге, ол жаны бла бек къаты ишлерге 
тюшерикди. Аны уа мычымай къолгъа 
алыргъа керекди.

Этилген мадарла аман-
лыкъчыланы тириликле-

рин тюшюргендиле
Арт  кезиуде КъМР-ни  Оператив шта-

быны  эм  терроризмге къажау  респу-
бликалы эм муниципал  даражада ко-
миссияланы  чеклеринде  Управление  
къурау-практика эм  башха  комплекс 
мадарланы  жашауда  бардыргъанды. 
Ол а  жашырынлыкъда  тургъан  банда  
къауумланы  иги  кесекге  шошайтырча  
эм  жашау  магъаналы  объектлени   
террористледен  къорууларгъа   эм  
сакълыкъны  кючлерге  себеплик  
этгенди.

Хар  бешинчи  уголовный  
ишни  тинтиу 

тохташдырылгъан 
экиайлыкъ замандан  кёпге  

созулуп  бошалгъанды
Прокурорну  докладында  республи-

каны  следствие бёлюмлерини  ишле-
рини  итогларына  тюз  багъа  бичил-
генди. Аманлыкъчылыкъны  ачыкълау, 
терсликни  шартлы этиу  эм  ол  тюрлю   
ишлени   сюдге   жибериу  жаны бла  
кёп  иш  этилгенди,  артыкъда экс-
тремизм, терроризм бла  байламлы. 
Болсада  следовательлени  ишлеринде  
кемчиликле  аз тюйюлдюле. Уголовный 
ишлеге сюдде  къаралырны  аллында   
бардырылгъан  тинтиу  ишледе граж-
данланы  конституциялы эркинликле-
рине бузукълукъ  этиу  къалмагъанды.

Жылны  биринчи  жарымында  про-
курорла КъМР-де  МВД-ны следствие 
бёлюмлерини ишлерин тинтгенде,  уго-
ловный иш  ачаргъа унамауну  юсюнден  
бегимле тюз къабыл этилмегенлери  
бла байламлы бузукълукъла жюзле  
бла  саналадыла. Хар  бешинчи  уго-
ловный  ишни тинтиу  тохташдырылгъан   
экиайлыкъ замандан кёпге созулуп  
бошалгъанды.

Россей  Федерацияда рейтинг оруну  
не  бийик эсе да (18), РФ-ни След-
ствие  комитетини КъМР-де Следствие 
управлениясыны тинтиу ишлеринде  
жууаплылыкъны юслеринден бир жа-
нына атыу энтта да  барады. Артыкъда 
коррупция бла байламлы  халкъгъа  
белгили  болгъан  бир-бир уголовный  
ишледе. Бола  келгенича, аманлыкъчы-
лыкъны  башы жабылады,  терсликлери  
болгъанла жууапха  тартылмай   къа-
ладыла  неда  алагъа  бек аз  заманны  
тутмакълыкъ  сынаргъа  тюшеди. Тюр-
лю-тюрлю чиновниклени  юслеринден  
ачылгъан, битеу  халкъгъа белгили  
болгъан уголовный ишлеге  кёре  сюд-
лени приговорлары бла  аладан бири 
да  тутулмагъанды,  тутмакълыкъ  сы-
намагъанды!

Следствие органланы оноучулары 
кеслерини къолларында ишлегенлеге 
процессуальный-ведомстволу кон-
трольну кючлерге   керекдиле, проку-
ратура  уа  уголовный-процессуальный  
законодательствону толтурулурун  ал-
жаусуз  жалчытыргъа  борчлуду.

Сюд приставланы службасыны бек  
магъаналы эм  баш  борчу -  сюд актла-
ны зор бла  толтуртууду. Ала  не къадар 
къыйматлы ишлеселе, бюджетге  ол 
къадар аслам ахча  тюшерикди.

2014 жылда  КъМР-де сюд приставла-
ны  къолларында 18,4  миллиард  сом-
гъа 103  минг  толтуруучу производство  
бар эди.  Ахча  бла  тергегенде,  аладан  
жыйылгъаны  жаланда  651  миллион  
сом  неда  3,6  процент болгъанды.

Ол  алай  бола  тургъанлай,  налог  
органла  сюд  приставланы   службасы-
на  борчлу  болгъан  адамланы  ырыс-
хыларындан 3,5  миллиард  сом налог  
тёлетирге кереклисини юсюнден беш  
мингден  аслам   бегим  жибергендиле. 
Аладан  тёрт  минг  бегимге  кёре   3,2 
миллиард сомгъа  толтуруучу  произ-
водство  ачылгъанды. Аладан   жалан-
да  60  миллион  сому  сыйырылгъанды.

Налог  органланы  бегимлерине  кёре  
сюд  приставланы  ишлерини  къыймат-
лылыгъы жаланда  1,9  процентди (был-
тыр а  ол  кёрюмдю 0,9 процент эди).

Ичги  чыгъаргъанладан  борчлары  
кёп  болгъан   экисини  быйыл 1-чи  
июльгъа  борчлары  11,8  миллиард   
сомду.  Налог  органланы  бегимлери-
не  кёре,  толтуруучу  производствону  
ишини  къыйматлыгъы уа  жаланда 10  
процентди.

Быллай  шартла, тарихле  кёргюзтюп  
турадыла ишни  болумун.

Сюд  приставланы  службасыны  
къуллукъчулары   ишлерин тамамлау-
ну  болжалларын  хар  заманда  артха  
созгъанлай  турадыла,   тамамлагъан 
ишлерини ёлчеми  да  азды.  Борчлары  
болгъанланы  толтуруучу  документле-
рини  излемлерин  сансыз  этгенлени  
административ  жууапха  тартыу иш  
жокъну  орунундады.

Прокурорла  жаланда  быйылны  би-
ринчи   жарымында  1352  бузукълукъ   
этилгенин  ачыкълагъандыла эм  за-
консуз  толтуруучу  документлеге  465  
протест болгъанды.

Сюд приставла-толтуруучула  кес-
лерини  хуржунларына  ахча салгъан  
шартла  белгилидиле,  аны  бла  бирге  
уа  кеслерини  борчларын   тийишли-
сича толтурмай, гражданланы эркинли-
клерине заран  тюшюредиле.

Службаны  къуллукъчулары  арт  
эки жыл  бла  жарымны ичинде  83  
аманлыкъ  иш  этгендиле,  аладан  
13-сю  уголовный  жууапха  тартыл-
гъанды. Быйыл  окъуна  службаны  
къуллукъчуларына  11  уголовный  иш  
ачылгъанды.

Штатда  болгъан  адамларыны   саны  
бла  къарасакъ, Управленияны  уголов-
ный жууапха  тартылгъанлары респу-
бликаны  право  низамны  сакълаучу  
органларыны  арасында  бек  кёпдю.

Республиканы сюд 
системасы кёп жылланы 

ичинде  къыйын кримино-
ген  болумда ишлейди

Белгилисича, къыралны  кесини 
гражданларыны  эркинликлерин къо-
рууларгъа къолундан келлиги сюд  
системаны ишини къыйматлыгъына  
кёреди.  Аны  юсю бла  къарасакъ,  
федеральный  эм  республиканы   жа-
рашдырыучу  сюдлерини  ишлеринде  
бола  тургъан ишлеге  биз  не  аз да  
сансыз  къараргъа  керек  тюйюлбюз. 
Республиканы  сюд  системасы  кёп  
жылланы   ичинде  къыйын  криминоген  
болумда ишлейди.

Кертиси бла да,  аллай  къыйын  бо-
лумда  ишлей, уллу  жууаплылыкъны  
излеген  уголовный ишге  къарау  боша-
ла  турады. Былайда  сёз 2005 жылда  
Нальчикге  бандитлени  чапханларыны 
юсюнден  барады.  Бусагъатда   аланы  
хар   бирини  ишине   къаралып   бо-
шалгъанды.

Баш  кёрюмдюлеге  этилген  анализ-
леге  кёре республикада  законлукъну  
бла  право  низамны  тохташдырыу 
жаны  бла  сюд корпус уллу  иш  этеди. 
2014 жылда республиканы  битеу  сюд-
лерини  къарауларына  тюрлю-тюрлю   
категориялы 70 000 иш  берилгенди. 
Ол, айхай да, бек  кёпдю. Аладан 
асламысына къаралып бошалгъанды 
эм алагъа  кёре  тийишли  оноула да  
этилгендиле.

Жарашдырыучу сюдлени  институту 
къуралгъанлы алай  кёп  заман  оз-
магъан эсе да, ол  кесини  къыйматлы  
ишлегенин кёргюзтгенди эм  граждан-
ла анга ышаннганларын айтадыла, 
аны  юсю бла  сюдлюк   ишлерин 
тамамлайдыла.

 2014  жылда  жарашдырыучу  сюд-
ле  къарагъан  ишледен  97  проценти 
граждан эм административ  ишледиле.

Жарашдырыучу  сюдлени  институту 
республиканы  гражданларыны  жарсы-
уларына,  тарыгъыуларына  ышаныулу 
къарауу  бла  алагъа  жууукълугъун  кёр-
гюзтгенди, къалай  бла  десегиз, сюдге  
келген  заявленияланы бла  материал-
ланы  битеулю  саныны  асламысына  
бек  алгъа  была  къарайдыла.

Айхай да,  жарашдырыучу  судьяла  
ишлерин  къаллай  бирге  тынгылы, 
законнга  тийишлиликде  эм тюз тол-
тургъанларына кёре багъа бичиледи 
битеу властьха, саулай сюд системагъа 
да энчи.

Бир-бир жарашдырыучу судьяла 
рульгъа кеф болуп олтургъанлары 
ючюн административ право низам-
гъа бузукълукъ этгенлени ишлерине 
къарай туруп (КОАП 12.8-чи статья) 
алагъа тюшген ишлени 60 процентин 
тохтатып къоядыла. Мен оюм этгенден, 
ол тюз тюйюлдю. Жоллада аллай бир 
аварияла болгъанларын эсге алыргъа 
керек тюйюлмюдю. Прокурорла бу 
жанына эс бурургъа, болумну сюзерге  
тийишлидиле.

Мен жарашдырыучу сюдлени эм 
аланы аппаратларыны къаллай болум-
да ишлегенлерин билеме. Биз алагъа 
ахшы болумла къураргъа керекбиз, 
алай да этерикбиз.

Правительство быллай программа  
къабыл этгенди: «2010-2015 жыллада  
КъМР-де жарашдырыучу юстицияны 
айнытыу». Анга кёре  жарашдырыучу 
сюдлеге 7 мекям ишлерге  деп бел-
гиленеди.

Республикада  жашагъанланы къо-
лайлы жашаулары биз бюгюн мында 
айтхан борчланы мындан ары къалай 
толтурулгъаныбызгъа  кёре боллукъду.

Жууукъ заманда право низамны эм 
гражданланы къоркъуусузлукъларын  
жалчытыуну тамыры бла тюрлендирир-
ге керек боллукъду бизге.

Аны ючюн  быллай кёп иш этилирге 
керекди:

Прокуратурагъа:
право низамны сакълаучу органланы 

ишлерини хар жанын игилендириуге 
башчылыкъ этиуню андан ары кюч-
лерге;

коррупциягъа къажау сюелиуню во-
просларына айырып уллу эс бурургъа.

Аны бла бирге быллай борчланы 
толурларына надзорлукъ этиуню кюч-
лерге:

ёксюзлени эм аталары, аналары  къа-
рамай къойгъан сабийлени жашау журт 
эм башха социальный эркинликлерин 
къорууларгъа;

жашау журт-коммунальный мюлк 
сферада къырал эм муниципал ырыс-
хыны хайырланнган заманда законода-
тельство, предприниматель ишде субъ-
ектлени эркинликлерин къорууларгъа;

гражданланы урунуу эм жашау 
журтха эркинликлерин къоруулау, аны 
кибик, саулукъ сакълауда эм социаль-
ный  жалчытыуда эркинликлерин бла 
гарантияларын жалчытыргъа;

миграция законодательство.
КъМР-де МВД:
2014-2015 жыллада экономика сфе-

рада уллу эм бек уллу аманлыкъ ишле-
ни ачыкълау эм жолларын кесиу  жаны 
бла къошакъ мадарланы жарашдырыр-
гъа эм жашауда бардырыргъа;

властьны битеу органларында кор-
рупциягъа къажау кюрешни кючлерге, 
артыкъда жашау журт-коммунальный 
сферагъа, эл мюлкге,  къурулушха, 
саулукъ сакълаугъа, билим бериуге 
энчи эс бурургъа; 

быллай ишлени андан ары барды-
рыргъа:

кадрланы сайлау эм ишге салыу, аны 
кибик, кеси сатырларыбызны тазалау;

сауутла, окъла эм чачдырылыучу  зат-
ла келтириучюлени жолларын кесиуню 
къошакъ мадарларын этерге;

-къуралыулу халда аманлыкъ этген 
къауумланы табаргъа, аны кибик, 
алагъа болушуучуланы, экстремист 
эм террорист ишлеге  ахча бергенлени 
жолларын кесерге;

следствие ишни не къадар къыймат-
лы этерге;

жоллада ёлген адамланы санын 
азайтыуну къошакъ мадарларын жаша-
уда бардырыргъа, транспортда право 
низамгъа бузукълукъ этиуню болжал-
гъа салмай тохтатыргъа, «жюйрюкле-
ни» эм жолда жюрюуню жорукъларына  
бузукълукъ этгенлени, аны кибик,  та-
зир тёлемегенлени низамгъа салыуну  
къолгъа алыргъа.

Россейни ФСБ-сыны КъМР-де 
Управлениясы:

Россейни Къоркъуусузлугъуну феде-
ральный службасыны КъМР-де Управле-
ниясыны эм КъМР-де оператив штабны 
келир заманда ишлеринде баш магъана-
лы борчлары мындан ары да бек алгъа 
экстремизмге бла терроризмге къажау  
кюрешиудю. Бу ишде биз биригип битеу 
онгланы аманлыкъчылыкъны жолун ке-
сиуге бурургъа керекбиз.

Артыкъда уллу эсни банда къауумла-
ны ахча эм ырысхы бла жалчытханланы 
табыуду эм жолларын кесиудю.

Къырал наркоконтрольну управле-
ниясы республикагъа уулу затланы, 
наркотиклени келтиргенлени жолларын 
кесерге, наркотикле хазырлагъанланы 
эм наркопритонла  тутханланы изле-
уню, табыуну къошакъ мадарларын 
этиудю.

 Россейни Следствие комитетини 
КъМР-де Следствие управлениясына:

уллу эм бек уллу аманлыкъ ишлеге 
кёре ачылгъан уголовный ишлени тын-
гылы тинтиулерин жалчытыргъа;

закон бла жууапха тартылыргъа тий-
ишлилени табыуну шарт мадарларын 
этерге, аны бла бирге ала къыралгъа 
тюшюрген заранны, къоранчны къайта-
рыргъа, уголовный сюд производствону 
болжалларына  бузукълукъ этмезге.

Жууапха тартылгъанланы терсли-
клерине  жолукъдурууну  федераль-
ный службасыны Управлениясына:

тутмакъланы тутулуп тургъан жер-
леринде психология-педагог ишни 
игилендириу бла  ала болушларына 
бош болуп чыкъгъан заманда  жамауат 
жашауда кеслерине тийишли жер табар 
ючюн, тюзетиу ишни комплекс мадар-
ларын жарашдырыргъа эм жашауда 
бардырыргъа;

 къайтып дагъыда аманлыкъ этип 
тургъанла бла профилактика ишни 
власть органла, право низамны струк-
туралары эм граждан обществону 
институтлары бла биригип бардырыуну  
къыйматлылыгъын кётюрюрге.

Федеральный миграция службаны 
управлениясы:

законсуз миграцияны жолун кесиуню 
оператив-профилактика мадарларын 
биригип  не къадар тири бардырыргъа;

КъМР-де МВД  эм Россейни ФСБ-
сыны КъМР-де Чекчи службасы бла 
бирге къырал чекден законсуз ётюу 
бла  байламлы аманлыкъ ишлени 
ачыкъларгъа.

Сюд приставланы федеральный 
службасыны управлениясы:

толтуруучу производствону юсюнден 
Россей Федерацияны законодатель-
ствосуна кёре, сюд, налог эм башха 
актланы тамамлау жаны бла шарт 
мадарла этерге;

сатырларыбызны бетибизни жойгъан 
къуллукъчуладан тазалау жаны бла 
къошакъ мадарла жарашдырыргъа  
эм жашауда бардырыргъа, аны  бла 
бирге уа  къуллукъчуланы усталыкъла-
рын   ёсдюрюу ишни жангы  даражагъа  
кётюрюрге.

Налог органла жасакъланы жыйыуну 
жалчытыу жаны бла  мадарланы хар 
не жаны бла да тинтип, ишни ахырына 
жетдирирге керекдиле;

налог тёлеуден албугъартханланы 
эм  ётюрюкге банкрот болгъанланы 
жолларын кесер ючюн,  право ни-
замны сакълаучу органла  бла бирге 
файдалы ишлерге, аны кибик,  сюд 
приставланы федеральный службасы-
ны КъМР-де управлениясы бла бирге 
налогларын эм сборларын тёлемей 
тургъанланы борчларын къайтарыуну 
къолгъа жангыча алыргъа.

Къабарты-Малкъарны граждан-
ларыны, обществону эм къыралны 
эркинликлерин эм законлу сейир-
лерин къоруулауну вопросларын 
тамамлауда биз республиканы сюд 
системасына бек ышанабыз.

КъМР-ни Правительствосу экономи-
каны тап халгъа келтириуню андан ары 
бардырыргъа, социальный болумну 
халын игилендирирге, инвестиция 
эм предприниматель ишни кючлеуню 
къолгъа алыргъа, гражданланы хар-
кюнлюк жашауларына сансыз къара-
учулагъа жол бермезге керекди;

кючню жангы ишчи жерле къураргъа  
бурургъа, адамланы ишге сейирлерин 
ёсдюрюрге, уста кадрла сайларгъа;

экстремизмни бла терроризмни иде-
ологиясына къажау сюелиу жаны бла 
профилактика  ишни андан ары иги-
лендирирге эм  кючлерге, артыкъда 
жаш адамланы арасында, аны ючюн 
бизде болгъан онгланы, амалланы 
хайырланыргъа  ол ишде культураны, 
илмуну, билим бериуню, дин ахлуланы, 
жамауат организацияланы,  белгили 
адамланы, ветеранланы тири къатыш-
дырыргъа;

экстремизмге, терроризмге, кор-
рупция бла  наркоманиягъа къажау 
сюелиу жаны бла профилактика ишни 
къырал программаларында белги-
леннген мадарлары болур ючюн, шарт 
мадарла этилирге керекдиле;

гражданланы тилеклерине тын-
гылы эм заманында къарар ючюн, 
къуллукъчуланы жууаплылыкъларын 
кётюрюрге, адамланы жарсытхан чу-
румланы не къадар терк келтириуню 
шарт мадарларын этерге.

Бу башда айтылгъан борчланы 
жашауда бардырыуда кадрланы тап 
сайлауду эм ишге салыуду, закондан 
тайгъанлагъа  тёзюм болургъа керек 
тюйюлдю, кесине берилген власть 
бла хайырланнган чиновникле неда 
чыны болгъан а дамла этген хар 
аманлыкъ адамланы чамландырады, 
коллективлени иги  ишлерини бетин 
чыгъармайды.

Бюгюн болгъан тюбешиу къыралны 
башчылары салгъан, белгилеген бор-
чланы толу ангылатыргъа,  къырал 
властьны, жер-жерли самоуправлени-
яны  эм граждан обществону кючлерин  
жашауда бардырыугъа контрольну 
кючлерге;

табийгъатны сакълау эм тёгерекде 
къудуретни къоруулауну законодатель-
ствосун тамамлауну дайым тохтаусуз 
бардырыргъа;

Ахчаны файдалы эм къыйматлы 
хайырланыргъа, къырал эм муниципал 
иеликге ие кёзден къараргъа, аны бла 
бирге уа жер байлыкълагъа да.

Жер-жерли самоуправленияны 
органларына:

право низамны сакълау жаны бла 
ишни тири бардырыргъа, аланы къый-
матлы ишлерлерине къараргъа эм 
къабыл этилген оноуланы толтурулур-
ларын жалчытыргъа;

жамауат низамны жа лчытыуда 
право низамны  сакълаучу органлагъа 
хар не жаны бла да болушургъа эм 
аманлыкъчылыкъны профилактика-
сына къайгъырыргъа;

жеринден тепдирилмеген объект-
лени эм жер участкаланы эсеплерин 
жюрютюуню эм регистрация этиуню 
финанс низамны, налог салыуну арен-
да тёлеулени жалчытыргъа;

жер-жерли самоуправленияны ор-
ганларыны ишлерин не къадар ачыкъ 
этер, адамланы алагъа ышаныулары   
аманлыкъчылыкъны хар тюрлюсюне, 
ол санда терроризмге, экстремизмге 
къажау сюелирге, экономикагъа сугъ-
анакълыкъ этгенлени жолларын кесер-
ге, властьны коррупциядан тазаларгъа 
эм республикада право низамны эм 
къоркъуусузлукъну жалчытыргъа се-
беплик этерикди.

Жыйылыуну бошай, бизни барыбыз-
ны да муратыбыз эм баш борчубуз - 
Къабарты-Малкъарда жашагъанланы 
праволарын эм  конституция эркинли-
клерин, къоркъуусузлукъларын тутхуч-
лу, тийишли эм къолайлы жашауларын 
жалчытыу болгъанын чертирге сюеме. 
Адамла келир заманнга ышаныулукъ 
бла къараргъа керекдиле, тынч-ырахат 
ишлерге эм сабий ёсдюрюрге онг 
табаргъа тийишлидиле. Жаш тёлю-
ню ата-бабаларыбыз бизге къойгъан 
адет-тёрелеге тийишлиликде патриот, 
интернационалист ниетледе юйретиу-
ге артыкъда уллу эс бурук изленеди. 
Кертисин айтсакъ, республиканы 
халкълары аллай ниет хазнасы бла 
ёхтемленедиле. Мен толу ийнанама 
биз, биригип, ол борчланы барысын 
да толтурлугъубузгъа.

КъМР-ни Башчысыны бла 
Правительствосуну 

пресс-службасы.

Биринчи дуния урушну  жигитлери

«Совок» деген сёз  алгъын 
осал магъанасы болгъаннга 
ушай эди, бу арт кезиуде уа 
аны юсюндеги  бояуу онга, 
аны тюбюндеги тюрсюнле 
жарыкъдан-жарыкъ кёрюне 
барадыла.  Шёндюгю адамла 
эслерине къуру тюкен тапка-
ланы угъай,  баям, кеслерини 
жаш заманларын, жалын-
чакъсыз насыпларын тюшюре 
болурла. Огъесе бюгюнлюкде 
къатыш-къаралыкъ къаллай 
бир кёп эсе, келир кюн къал-
лай бир къарангы кёрюне эсе, 
тынч, къоркъуусуз болуучу  
Брежнев башчылыкъ этген  
заманны  эсге тюшюрюу ал-
лай бир ариуму кёрюнеди? 
Къалай-алай  эсе да, совет 
моданы, трендни адамла бек 
жаратханлары ачыкъланады. 
Келигиз, совет белгилени, 
бусагъат жашауда багъалы 
кёрюннген  бир къауум  затны 
юсюнден айтайыкъ.

Хазыр бол!
 Биринчи майда къырал 

б а ш ч ы л а н ы  ы з л а р ы н д а н 
демонстрацияла жангыдан 
бардырыладыла. ВВЦ-гъа 
алгъыннгы аты ВДНХ (вы-
ставка дистижений народного 
хозяйства) къайтарылгъанды. 
Анга бу ат 1958 жылда берил-
ген эди. ТАСС (Телеграфное 
агентство Советского Союза) 
энди 1992 жылда чыкъгъан 
ИТАР-ны орунуна жюрютюле 
башлагъанды. «ТАСС уполно-
мочен заявить» деген сёзле 
энди тынч  ангылашынырыкъ-
дыла.

Президентни жаз башында  
указы бла ГТО-ну нормативле-
рин бериу россейлилеге борч 
болуп къалгъанды. «Готов к 
труду и обороне» ГТО абре-
виатура къайтарылгъанды. 
«Ёмюрню къурулушлары» 
жангыдан башланнганды. 
АТЭС-ни Владивостокда сам-
митини ачылыууна жорала-
нып, Сочиде Олимпиаданы 
объектлери, футболдан 2018 
жылда дуния чемпионатха ха-
зырланыу бла  байламлы къу-
рулушла,  БАМ-ны жангыдан 
ишлеп башлау дегенча уллу 
ишле бардырыла турадыла.

«Урунууну  жигити» деген 
сыйлы ат къайтарылгъанды. 
ВЦИОМ бардыргъан сорууда 
аны жаратханла 81 процент 
болгъандыла, совет заман-
ла дагъы «Народный кон-
трольну» орунуна бусагъатда 
Пу тинни башламчылыгъы 
бла чыкъгъан ОНФ (Обще-
ственный народный фронт) 
ишлейди. Шёндюгю жангы 
затла барысы да бусагъатда 

Зокаланы Кичибатырны 
жашы Хасанны батыр-

лыгъыны юсюнден Къашха-
тауда таурухла жюрюгендиле. 
Ким биледи, къошуп, къора-
тып айтханла да болур эдиле. 
Алай аны таныгъанланы, бир-
гесине биринчи дуния урушха 
къатышханланы хапарларына 
кёре, ол, керти да, уллу киши-
лиги болгъан, жаудан артха 
турмагъан жигит эди.

«Дикий дивизияны» солда-
ты, Россейни, тюз ата юйюн-
ча, къоруулагъан таулу улан 

Мен Ахмат бла бир элли бол-
гъанлыкъгъа, аны бла жалан-

да эки кере тюбешгенме. Театрда 
ишлеген жылларымда «Заман» га-
зетге Геляланы Рамазанны юсюн-
ден статьямы алып келеме да, анга 
тюбеп къалама. Не жумуш бла 
келгеними сорады. Болгъаныча 
айтама. Ол а: «Мен да бусагъатда 
аны юсюнден жазып бошагъан-
ма»,- дейди. Биз биринчи малкъар 
драматург эм режиссёрну юсюн-
ден сёлешебиз, аны жашау, чыгъ-
армачылкъ жолу бла кюрешгеними 
да билдиреме. Ахмат а: «Менде 
Рамазанны актриса нёгерлери 
бла тюшген сураты барды да, аны 
санга саугъагъа берейим»,-дейди. 
Аны да алып, кёлюм кётюрюлюп 
кетгеним эсимдеди. Ол сурат мен-
де бюгюн да сакъланады.

Бу иш майда болгъан эди. Де-
кабрьни арт кюнлеринде уа мал-
къар телевидение «Чамхана» деген 
кезиулю бериуню Ташлы – Талада 
алдыра эди. Ахмат да телевидени-
яны ишчилери бла бирге келеди. 
Мен бериуге къатышханым себеп-
ли анда болама. Ахыр сюжетни 
элни башында ала эдиле. Эсимде-
ди, аны арлакъда сюелип, ышарып 
къарап тургъаны. 

Ахматха Жангы жыл бла байлам-
лы оюмун айтырын тилегенлерин-
де, ол: «Радиогъа чакъыргъандыла 
да, ары барлыкъма», -деген эди. 
Аны алгъышлау сёзю  юйюнде 
плёнкагъа жазылып сакъланады.  

Байсылары мен танымагъан 
юйюр тюйюлдюле. Алай ба-

рындан да бег а тамата къарын-
дашлары Ахмадия бла шагырейме. 
Ол школда тарыхдан дерсле бер-
генли иги кесек жыл болады. Мени 
да окъутханды. Анасы, атасы да 
дунияларын алышхандыла. Бюгюн 
да анда – мында тюбесек, эгечлери 
Ахматны сагъынмай къоймайдыла. 

Юйлерине баргъанымда, Асли-
жан былай айтхан эди: «Жюрегими 
къыйнагъан зат болуп анга билдир-
сем, тап айтып, жау жакъгъанлай, 
чёкдюрюп къоюучу эди. Кесини 
юйюрю, сабийлери болгъанлыкЪ-
гъа, бизге уллу кёллю бир заманда 
къарамагъанды. Аланы да, бизни 
да бек къаты тутханды. Няння ёл-
генден сора уа, тюз аны орунунда 
эди. Эгечлериме айтмагъан жар-
сыуууму анга айтханма».

Бир талай жыл мындан алгъа 
Ахматны Нальчикдеги юйюн-

де болгъан эдим. Ала  юйдегиси 
Таукенланы  Мариям бла эки къыз 
бла бир жаш ёсдюргендиле. Мен 
аладан: «Атагъыз биринчи жерге 
нени салгъанды – ишинми огъесе 
юйюрюнмю?» -деп соргъанымда, 
тамата къызы Фатима, арсарсыз: 
«Юйюрюн», -деген эди. Сора, сей-
ир этип, былай къошхан эди: «Юй-
юрю тургъанлай, адам ишин алгъа 
къалай салыр биринчи жерге?» 

Атасыны сыфаты аны эсинде 
жаланда алай къалгъаны бла 
байламлы болур. Аланы альбомла-
рына къарагъанымы да эсгереме. 
Ахматны  сабийле бла юйлеринде, 
табийгъатда да тюшген бир талай 
сураты бар эди. Аладан ол жууукъ 
адамланы араларында болгъан 
жылыулукъ урады, бир бирге уллу 
ышанмакълыкъ да туура кёрю-
неди. 

Байсыланы жашларыны ишле-
ген жери бла жашагъан мекямны 
арасы бек жууукъ эди. Ол тюшде 
юйюне барыучусун да айтадыла. 
Мен газетге ишлерге келгенимде, 
аны юсюнден кёп ариу сёз эшит-

Хатерлиги бла хурмет тапханды
Байсыланы Ибрагимни 

жашы Ахмат Ташлы - Та-
лада туугъанды. Универ-
ситетде окъуй тургъанлай 
келгенди «Коммунизмге 
жол» («Заман») газетге. 
Алгъа корректор болуп 
ишлегенди, бир ауукъ-
дан а корреспондент этип 
кёчюргендиле. 1992 жыл-
дан башлап ол КъМР- ни 
Журналистлерини союзуну 
таматасыны орунбасары 
болгъанды. 2002 жылны 
ахырында дуниядан за-
мансыз кетгенди. Бу айда 
анга 60 жыл боллукъ эди.

генме. Тамата коллегаларым  Ахмат, 
тюшде жашы Исламны школгъа эл-
тип, артха алай къайтыучусун эсгере 
эдиле. Мариям а былай айтхан эди: 
«Атасы келип, азыкъ жылытып, аша-
тып, школгъа алай элтип тургъаны 
себепли, ол кетгенден сора уа, мен 
да ишде, къызла да окъууда болуп, 
Ислам ашамай кетип къалыучу эди. 
Жылгъа жууукъ тургъанбыз алай…» 

Эки къызы да эрге чыкъгъандыла. 
Таматасы Фатима юч сабий ёсдюре-
ди, Залина жашха къарайды. Ислам 
а академияда окъуп бошагъанды. 

Ахмат «Коммунизмге жол» газет-
де эл мюлк бёлюмде ишлеген-

ди. Аны ол замандагъы таматасы 
Хучиналаны Ануар былай айтады: 
«Ахматча адеплиги болгъан, ул-
лугъа-гитчеге да намыс эте билген 
адамгъа бек аз тюбегенме. Къайда, 
къачан болса да, мен аны къашын 
тюйюп кёрмегенме. Не узакъ жерге 
да барып, материал алып кел десем, 
ары жетип, жумушун тынгылы та-
мамлап келиучю эди. Алай болмаса, 
аны КъМР-ни Журналистлерини 
союзуну правленини таматасыны 
орунбасары этип да аллыкъ тюйюл 
эдиле».

Аны биргесине ишлеп башлагъан, 
бусагъатда «Заман» газетде жууа-
плы секретарь Токълуланы Борис да 
Ахматны адамлыгъыны, професси-
онал жаныны юсюнден да кёп ариу 
сёз айтады. Командировкалада 
жаш журналистлеге болушханын, 
чомартлыгъын, огъурлулугъун, жи-
герлигин да белгилейди. 

Союзгъа кёчгенде да, ол хар за-
мандача, къадалып кюрешгенди. 
Коллегаларына сакъ къарап, район 
газетледе «летучкала» бардыргъан-
ды. Аланы кёллерин кётюрейим деп, 
туугъан кюнлеринде, байрамлада, 
юбилейледе сыйлы дипломла, саугъ-
ала берир  ючюн заманын, къарыуун 
да аяп къоймагъанды. Басманы 
юйюню фойесин  Жангы жылда аны  
къатышыуу бла бек омакъ жасагъан-
ларын бюгюн да айтадыла.

Жамауат жашаугъа да ол тири  
къатышханды. Алгъыннгы 

СССР-ни бла Россейни Журналист-
лерини союзларыны съездлерине 
бир ненча кере къатышханды. Бу 
профессионал биригиуню сыйлы 
дипломуна бла сыйлы юбилей 
белгисине, башха саугъалагъа да 
тийишли болгъанды.                                         

Чыгъармачылыкъ  иш бла кю-
решгенлени къайсысы такъмайды 
назму, дерге боллукъбуз, бютюнда 
жаш заманында. Ахматны да бар 
эди аллай  талпыныуу. Аны ата 
юйюнде сакъланнган назму  деф-
теринде ала иги кесекдиле. Барына 
да къарап чыкъсанг, кёресе, ол ала 
бла кёп жылланы  ичинде ишлей 

тургъанын. Ахырысы бла къырып 
къойгъанларына да тюбейбиз. Ол 
да, хар жаш адамча, табийгъатны 
айбатлыгъына къууанып, сюйме-
клик назмулагъа да жетеди. Алай 
адамлыкъны, жашауну  багъасыны  
юсюнден  тизгинлери уа сагъайта-
дыла. «Есенинден» деген назму-
сунда былай дейди: 
Ёлюм жангы тюйюлдю бу жашауда,
Жашагъан да тюйюлдю жангы…

Быллай тизгинлени да окъуйбуз:
Мен да билмей кетерме, тынч, 

                                ууа кёзлени… 
Къысха айтханда, ол ёлюмге 

асыры кёп эс бургъанча кёрюне-
ди. Жаш Ахматха аланы не зат 
айтдыра болур эди? Ким билсин.

Аны юй бийчесинде да сакъла-
надыла назмулары. Ала зарфха 
урулгъандыла. Жанында кеси 
къолу бла жазып 600 тизгин деп да 
белгиленеди. Ол аланы басмагъа 
депми хазырлай болур  эди? Аны 
юсюнден Мариям былай айтханды: 
«Жаш заманында бар эсе да аллай  
мураты, артда аллай акъылы бар 
эди деялмайма. Анасы уа айтыучу 
эди аллай умутуну юсюнден». 

Жаш заманында Ахматны 
назмулары «Коммунизмге 

жолда» басмалана тургъандыла. 
Ата юйюнде аланы бир къаууму 
кесилип сакъланадыла. Жарсы-
угъа, чыкъгъан жыллары, кюнлери 
уа жокъду. 

Аладан бирин – «Сюймеклик 
бла мен» -дегенни саулай берирге 
сюеме:

Мен келгенме, тюйюлме мен 
                                       ёмюрлюк:
Дунияда жашагъан кетер 
                                       дуниядан.

Керти сюймеклиг а къалмайды 
                                                     ёлюп,
Ол кетсе да, къарча, къайтды  
                                           жангыдан.
Ол, жазча, келеди, жерге,
                                          саугъалай,
Келгенди, кетсе да, къайтырча  
                                              танглай.
Мен кетсем да, жерде къалыр 
                                                сюелип,
Сын ташым бла бирге сюймеклик.

Бизни бир эллиле болгъаны-
бызны билгенле, коллегаларым 
да Ахматны юсюнден жаланда 
ариу айтадыла. Сабыр акъыллы 
адам эди, дейдиле, хыны этип, 
уллу сёлешип аны кёрмегендиле, 
адамны жумушуна къайгъыра 
билгенин да унутмайдыла. Ол 
жашаудан замансыз кетген эсе 
да, адамланы эслеринде уа, кеси 
жазгъанлай, анга сюймеклик 
ёлюп къалмагъанды.

САРАККУЛАНЫ Асият.

Эки Георгий жор бла 
саугъаланнганды

Шохай, кесинде болгъанчыкъ-
ланы, жууукъларындан тилеп 
да жыйышдырып, тазирни 
тёлегенди.

Серебряковну Хасаннга 
артыкъ не дерти болгъа-

нын да айтайыкъ. Бир кюн 
Къабарты полкга орус жаяу 
аскерчи ротадан келечиле ке-
ледиле. Шахарда жашагъанла 
бла бирге биз урушха къажау 
демонстрациягъа чыгъарыкъ-
быз да, сиз да бизге къошу-
лугъуз, деп тилейдиле. Хасан, 
атына да минип, къолуна да  

арталлыда унутулмагъан эски 
затладыла.

Башда айтылгъан шартла 
уллу политиканы совет бел-
гилеридиле. Быллай затлада  
адамланы юй жашаулары бла  
байламлыкълары да аз тюй-
юлдюле.

«Совет чебурек»
Биз бек сюйюучю Жангы 

жылны юсюнден да айтайыкъ. 
Бусагъатда ашарыкъ бек кёп 
болгъанына да къарамай, 
«Оливье» салат бизде  озгъан 
заманны бек айырмалы, огъур-
лу белгилеринден бирлериди. 
Совет Союзда Жангы жылны 
илляулары болгъан адамла, 
ёлкаларын жасай туруп эм 
багъалы жерлеге эски оюн-
чакъланы орнатадыла, терекни 
бек башына бешмюйюшлю 
жулдузну саладыла. Башха 
илляуланы жангыларын да 
совет замандагъылагъа уша-
тыргъа кюрешедиле адамла 
бусагъатда. 

Къар аппаланы да, совет за-
мандача, ичлерин мамукъдан 
этедиле. Юйде байрамлада 
артыкъ бек кёрюнмей эсе да, 
уллу шахарланы орамларында, 
майданларында совет заман-
ны тансыкълауну белгилери 
шарт кёрюнедиле. Анда-мын-
да «Советское  шашлычное», 
«Советское чебуречное» эм 
аллай башха «къайтабарла» 
ачыладыла, кёп жерде къызыл 
байракъла, Хрущёвну, Бреж-
невни, Андроповну суратлары 
салынадыла, эски газетде, жур-
налда  агиткала, тюрлю-тюрлю 
чакъырыула кёрюнедиле. Сыра 
сатылгъан жерледе краникни 
башында «Требуйте долива по-
сле отстойки»,  деп жазылгъаны 
да бизге сейир кёрюнеди.  

Кафеледен бирлеринде ары 
баргъанлагъа Ленинни сураты 
болгъан, ксероксда басма-
ланнган жюзсомлукъ ахчаны 
бередиле – ол а бизге энтта 
да келигиз деген дисконтду. 
Адамла аллай кафелеге жю-
рюйдюле, чебуреклени сюйюп 
ашайдыла. Быллай хапар да 
барды: бир шахарда «Совет-
ская пельменная» деген ка-
фени ачхан эдиле, алай ары 
адамла бармай къойгъандыла: 
совет пельмень, баям, алай 
татыулу болмаз эди.  Анда 
пельменьле бишириле туруп, 
ичлери суугъа кетип къала 
болур эдиле.

Мени танышларым Адлерде 
солуп турадыла, санаторийни 
аты «СССР»-де. Анда совет 
заманны неси барды деген 
сорууума: «Сервиси», дагъыда 
менюсу-макаронла, кашала, 

компот, 20 грамм сары жау. 
Ол, бешмюйюшлю жулдузлача 
кесилип, сууукъ сууну юсюнде 
къалкъып турады». Битеу айт-
ханда, артыкъ тамашалыкъ 
тюйюлдю, алай «къайда со-
лугъанса?» деген соруугъа: 
«СССР-де!», деген жууап хы-
чыуун кёрюнеди.

Совокну тансыкълагъан-
лагъа халкъ быллай сайтны 
къурагъанды – «Назад в СССР. 
СССР-де туугъанланы форум-
лары».  Ала совет жашау хал-
ны, байрамланы, пионер ла-
герьлени, тимуровчуланы, эски 
фильмлени, телебериулени 
юслеринден бир бирге хапар 
айтадыла, совет анекдотланы 
эсге тюшюредиле, совет зат-
ланы музейлерин къурайдыла. 
Аллай темалагъа къарагъанла  
мингле бла саналадыла.

Адамла совет жашауну подъ-
ездини аллында ыннала деген 
атрибутну да эсге тюшюреди-
ле. Къыйыр шахарлада ыннала 
бусагъатда да подъездлени 
къатларында, алгъынча, жый-
ылып олтура эселе да, по-
литиканы эм къоншуларыны 
юслеринден лахор эте эселе 
да, чёплеу ашай  эселе да, 
КПСС-ни  АК-сыны биринчи 
секретары Хрущёвну анасы 
да алай жашагъан эди, жашы 
аны Москвада суу жагъада 
сюелген кенг белгили юйге 
кёчюрюлгенден сора да, элде 
тёресин унутмай, къаты бла  
ётюп баргъан адамгъа «Къа-
лай жашайса?»-деп сора эди.

Бусагъатда уа уллу шахарлада 
подъездлени къатларында, бир-
ге жыйылып олтургъан  ыннала 
хазна кёрюнмейдиле.  Мени 
шуёх тиширыуум, эски фатарын 
сатып, жангы юйде  башхасын  
сатып ала туруп, подъездни 
аллында  ыннала олтургъанла-
рына бла олтурмагъанларына 
бек уллу магъана бере эди. Биз 
аны бла жангы фатар излей 
баргъаныбызда, подъездни 
аллында шинтикледе олтургъан 
ыннала  ондан аз тюйюл эди-
ле, барысыны да башларында  
гитче жаулукълары бар эдиле 
(ара шахарны профессорла жа-
шагъан юйюню аллына аллай 
бир ынна къайдан чыкъгъан 
эди!). «Подъездни къатында 
– ол бек сейирди, жылыды, 
ышангылыды»,-деген эди шуё-
хум, фатарны арсарсыз  сатып 
ала туруп.

«Алёнка» 
эм сгущёнка

Совет изделияла – проигры-
вательледен башлап пластин-
кала, фарфор эм марксизм-
ленинизмни классиклерини 

сочинениялары бла бошап, 
шёндю модагъа кире турады-
ла. 90-чы жыллада уа аланы, 
кир-кипчик тёгюлген жер-
леге атып, китап тапкаланы 
бошатып тебиреген эдиле. 
Бусагъатда Гросманны, Сол-
женицынны, Булгаковну, Дав-
латовну чыгъармаларын къай-
сы китап тюкенде да  табаргъа 
боллукъду, Марксны «Капи-
талын» а табарыкъ тюйюлсе. 
Неда  Брежневни «Малая зем-
лясын». Совет затланы къай-
тарыуда жаланда антикварла 
угъай,  продукцияны чыгъар-
гъан тири производительле 
да жетишимлиле болгъанды-
ла. Къайтарылып бек алгъа 
чай кырдык  башлагъанды. 
Къармашыулу маркетологла 
былай жазгъандыла: «Ол бек 
белгили чай, пачкасыны ты-
шында пил сураты болгъан. 
Андан сора уа, «Алёнка» шо-
колад, «Советская  къыйма, 
«Столичная аракъы, «совет  
эскимо», пломбир, «Дружок» 
бишлакъчыкъ, «Крем-сода» 
суу, «Крестьянское» жау эм 
кёп башха продуктла жайыла 
башлагъандыла.

ВЦИОМ бардыргъан сору-
уда ачыкъланнганыча, бизни 
гражданланы 55 процентлери 
совет сатыу-алыу маркаланы 
бийик даражалылагъа эм  
татыулулагъа санайдыла. Со-
руулагъа жууап бергенлени 
жарымы совет маркалагъа, 
жангыладан эсе, ышангылыу-
лу  къарайдыла, 5 проценти уа 
кёп совет затны тансыкълай-
ды. Аны къой, тыш къыраллы 
адамла окъуна тансыкълай-
дыла кёп совет продуктну: 
мен кёрген японлу туристле 
тюкен арбачыкъларына бир 
талай сгущёнканы, «Алёнка» 
шоколадны, ауур жюклеп, 
алып кетип  бара ждиле. Ала-
ны ёшюнлерин  чырпыбаш  
Володя Ульяновну сураты 
болгъан  октябрят значокла 
жасай эдиле. Ол белги  къы-
рал тарых музейде 200 сомгъа 
сатылады. Ол белги эрттеден 
тургъан зат тюйюлдю,  из-
леннгени  ючюн жангыдан 
чыгъарылады.

Мындан алгъаракъда  уа 
кафеледен бирлеринде мен 
къууанчлы байрам тюбешиу 
кёрген эдим: абадан эр кишиле 
эм тиширыула, къызыл галсту-
кланы, боюнларына тагъып, 
«Взвейтесь кострами синие 
ночи,  мы – пионеры, дети 
рабочих»,-деп, жырлай эдиле. 
Ала  аллай къууанчлыла эдиле!

Лариса КАФТАН.
«Российская газета Неделя»

заманда бир  кишини  сын-
дырып, намысын тюшюрюп 
сёлешмегенди, алай кесини да 
адамлыкъ даражасын сакълай 
билгенди, къатындагъына да 
артыкълыкъ этдирмегенди. 
Тюзлюк ючюн къара урушха 
кирирге хазыр болгъанды, бир 
кишиден къоркъмагъанды, 
айтырын артха салмагъанды.

Жюрегиндегин, акъылын-
дагъын букъдура билмегенлиги 
аны ёмюрюн къысха этгенди. 
Аны 1937 жылда жойгъандыла. 
Ол заманлада совет властьны 

1987 жылда «Эльбрус» китап 
басма чыгъаргъан китапда 
жазылгъанына кёре уа, Ха-
санны илишаннга салырдан 
алгъа демонстрациягъа баш-
чылыкъ этгенлени ёлтюрюрге, 
къалгъанланы уа, штрафной 
батальоннга къошуп, жангы-
дан фронтха жиберирге деген 
буйрукъ келгенди. Аны себеп-
ли уа тюзю былайды дерге 
къыйынды.

Им п е р и а л и с т  у р у ш д а н 
къайтханы бла Хасанны 

къайгъылы, къоркъуулу кюн-
лери бошалып къалмагъан-
дыла. Жангыдан къолгъа са-
уут алыргъа тюшгенди. Энди 
Совет властьны тыш эм ич 
душманладан къорууларгъа 
керек эди. «Дикий дивизияны» 
сатырларында уруш эте, аскер 
ишге иги юйреннгеннге пуле-
мётчуланы отрядына башчы-
лыкъ этиуню буюрадыла. Аны 
не къыйын жерге да ышанып 
жибередиле, къаллай къор-
къуулу болумгъа тюшсе да, 
абызырамазлыгъын, кёлсюз-
люк этмезлигин биле эдиле.

Малкъар атлы аскер полк 
къуралгъанда, Хасан сотняны 
командири болгъанды. Акъ 
гвардиячыла бла Ставропо-
льяны тюзлеринде, Чечен-Ин-
гушну тауларында, Владикав-
казда сермешгенди. 

Север Кавказда Граждан 
уруш бошалгъандан сора 

да, халкъгъа алай терк тын-
члыкъ  келип  къалмагъанды. 
Совет  властьны душманлары 
коммунистлени, активистлени 
ызларындан марлап айланн-
гандыла,  тап  тюшген жерде 
ёлтюргендиле, аланы юйле-
рин-журтларын тонагъандыла, 
от салгъандыла. Ол  жыллада 
Зокаланы Хасан, халкъ мили-
цияны отрядына башчылыкъ  
эте,  бандитизмге  къажау 
къаты  кюрешгенди.

1928 жылда, Къашхатауда  
жарлы юйюрледен эл мюлк  
товарищество къурап, анга 
башчылыкъ этгенди. «Къызыл 
Малкъар» колхозну бирин-
чи председатели да ол бол-
гъанды. Шёндю Къашхатауда 
орамладан бири Зокаланы  
Хасанны атын жюрютеди.

КЪУЛБАЙЛАНЫ  Алий.

ТАНСЫКЪЛАУ

Совет затла  модагъа нек киредиле?

Орта билим берген учрежденияла-
да бюгюнлюкде баш борчха федерал 
къырал  билим бериу стандартны 
(ФГОС) кийириу саналады. Аны 
ючюн озгъан жылда школлада талай 
магъаналы жумуш тамамланнганды, 
быйыл да устазланы, окъуучуланы, 
ата – аналаны араларында бу жаны 
бла ангылатыу иш тири бардырыла-
ды. Кирин билдиргеннге кёре, респу-
бликада миллет тиллеге къайгъыра, 
озгъан жыл КъМР – ни Правитель-
ствосуну  «Къабарты бла малкъар 
тиллени сакълаугъа эм  айнытыугъа 
себеплик этген экспертно – консуль-
тативный къауумну къураргъа» деген 
буйругъу къабыл кёрюлгенди.  

Министрни орунбасары  сакъат 
сабийлени окъутуу – юйретиуишни 
юсюнден да айтханды. Алагъа эс тап-
дырыр умут бла РФ – ни Президенти 
бла Правительствосу «Доступная 
среда» Къырал  программаны къу-
рагъандыла.Проектге  республиканы 
шахарларындан бла районларындан  
онтогъуз билим бериу учреждения 
къатышханды. Ол кезиуге федерал 
бюджетден КъМР – ни бюджетине 
24 миллиондан артыкъ ахча бёлюнн-
генди.

Фахмулу сабийлеге къайгъырыу 
бла «2013 – 2020 жыллада КъМР – да 
билим бериуню айнытыу» Къырал 
программа эмда бу сабийлени айны-
тыугъа себеплик этген Битеумиллет 
Концепция  жарашдырылгъандыла.

Айырмалы окъуучуланы билимле-
рин ачыкълар ючюн, 22 предметден 
Битеуроссей олимпиада бардырыла-
ды. 2014 жылда онбиринчи январьдан 

онунчу февральгъа дери эришиуню 
регион бёлюмю  ётгенди. Аны эсепле-
рине кёре, 34 окъуучу хорлагъанлагъа 
саналгъандыла, призёрла уа 133 эди-
ле. Озгъан жыл бла тенглешдиргенде, 
быланы саны 23 адамгъа азайгъанды.  

Ахшы кёрюмдюлени Нальчикни, 
Терк, Урван, Бахсан районланы эмда 
Прохладнаны школчулары кёргюзт-
гендиле. Алай аланы санындан быйыл 
олимпиаданы ахыр кесегине къа-
тышхан он сабийден хорлагъанла 
чыкъмагъандыла. Ол а окъуучула-
ны бу жаны бла тынгылы хазырлан 
магъанларын, аланы билимлеринде 
чурумланы ачыкълагъанды.  

Республиканы фахмуларыны бир 
къаууму Битеуроссей илму конфе-
ренциялагъа бла кёрмючлеге къа-
тышханды. Ол мероприятияланы 
эсеплерине кёре, онусу Москваны 
авиация институтуна бла Бауман атлы 
университетге  киргендиле, бешиси 
уа РФ-ни Президентини саугъасыны 
номинантларыдыла.  Министерство 
жарашдыргъан фахмулу сабийлени 
электрон реестринде 2573 сабий 
барды.

Кирин азайтыу умут бла бардырыл-
гъан ишни юсюнден да айтханды. 
2014 жылны биринчи жарымыны 
эсеплерине кёре, республиканы ёксюз-
лерини саны жетмиш бешге азыракъ 
болгъанды. Процентле бла алсакъ, бу 
жаны бла ишибиз башха регионладан 
мажалыракъды. Рейтингде бизни 
республика сексен юч субъектни ара-
сында алтынчы жердеди.  Министрни 
орунбасары усталыкъ алыу жаны бла 
эмда къошакъ билим бериуге, педаго-
гланы аттестацияларына эс бёлгенди, 

илмуда жетишимлени бла кемчили-
клени да чертип белгилегенди. 

Министерствону жаш тёлю де-
партаментини башчысы Анзор Ку-
рашинов «КъМР-де эркинликлени 
бузмакълыкъ, жамауат низам бла 
къоркъуусузлукъну  сакълау», «КъМР 
- де жаш тёлю политиканы жашаугъа 
кийириу амалланы тапландырыу» 
деген республикалы къырал про-
граммагъа  кёре быйыл, 15119 адам 
къатышып, 79 мероприятие къу-
ралгъанын, отчёт кезиуге патриот 
юйретиу жаны бла  да 8119 адам бла 
46 магъаналы мероприятие ётгенин 
билдиргенди. «Ветеранланы жюре-
клерин жылытайыкъ» атлы акцияны 
чегинде волонтёрла «Биз болмасакъ, 
ким!» деген проектни бардырадыла. 
Быйыл ала 64 ветеранны жумушла-
рына къарагъандыла.  Ол миллет 
тёзюмлюкге себеплик этген «Къо-
накъбайлыкъ» проектни  юсюнден 
да айтханды.

Къырал социал политиканы жа-
шаугъа кийириуню эм устазланы иш 
хакъларыны ёсдюрюуню амаллары-
ны, 2014 окъуу жылгъа билим бериу 
учрежденияланы хазырлыкъларыны 
юсюнден министерствону экономика 
эм анализ бёлюмюню таматасы Ири-
на Гукежева билдиргенди. 

Жыйылыуну ахырында ЕГЭ-ни 
эсеплерини, анда тюбеген кемчили-
клени эм аланы кетериуню, бу жаны 
бла усталыкъларына кёре ишлеген 
бир къауум адамны сыйлы атлагъа 
тийишли болгъанларыны юсюнден 
да айтылгъанды.

ЖАНГОРАЗЛАНЫ Нажабат.

биринчи дуния урушдан кё-
кюрегинде эки Георгий жору 
бла къайтханды. Сталинчи 
репрессияланы жылларын-
да, жалгъан дау бла тутулуп, 
илишаннга са лыннганды. 
Къабарты-Малкъар АССР-ни 
хапарлагъанды  Къырал къор-
къуусузлукъну комитети, 1957 
жылда 9-чу августда Зокала-
ны Хасанны ишине жангыдан 
къаpan, аны терслиги бол-
магъанын тохташдыргъанды 
эм реабилитация этгенди.

Мен аны жашауумда жа-
ланда бир кере кёргенме. 

Ол заманда манга, баям, же-
ти-сегиз жылдан кёп бола бол-
маз эди. Хасан атасы Кичиба-
тырны юйюнден сёдегей жаяу 
жолчукъ бла тёшден тигелеп 
келе эди. Юсюнде мор сах-
тиян пальтосу, башында ал-
лай тюрсюнлю жылтырауукъ 
мухар бёркю. Сакъалы ариу 
жюлюнюп, жаланда гитче 
къара мыйыкъчыкъла къоюп. 
Сыфатында, жюрюшюнде, 
кёзлерини жютюлюклеринде 
да чёрчек, ётгюр адам бол-
гъаны эсленип тура эди.

Аны батырлыгъыны юсюн-
ден къашхатаучу къартланы 
хапарларын эшите тургъан-
ма. Ол от жюрекли адам бир 

аты бла этилген законсузлукъ-
ну, терс ишлени юслеринден 
ачыкъ айтыргъа базыннганы 
ючюн. Кичи къарындашы Ху-
сейни да, Хасанны кесин да 
дуниядан жокъ этген эдиле. 

Хасан ким эди, не адам 
э д и ?  О л  18 9 0  ж ы л д а 

Къашхатаудa туугъанды. Би-
ринчи дуния уруш башланн-
ганда, кеси ыразылыгъы бла 
аскерге кетгенди. «Дикий ди-
визияны» къауумунда кёп сер-
мешлеге къатышханды. Къа-
барты атлы полкда таулуладан 
аны бла бирге Улбашланы Кел-
лет, Батчаланы Къонакъ, дагъ-
ыда бир къауум къабартылы 
болгъандыла. Артда Деникин-
ни акъ аскерине къошулгъан 
башкес Даутоков-Серебряков 
да ала блa бирге эди.

Онтогъузунчу жылда акъла 
жангыдан Малкъар ауузгъа 
киргенде, Серебряков Хасан-
ны кёп излегенди. Тапса, этин 
чийлей ашарыкъ эди. Ол а 
нёгерлери блa бирге партизан 
отрядда болгъанды. Алгъа аны 
юйлерин-журтларын кюйдю-
рюрге оноу этгендиле, сора, 
андан бизге не  тюшерикди 
деген акъыл бла,  60 къой 
берирге тазир салгъандыла. 
Хасан бла экиге айланнган 

къызыл байракъ алып, орус 
жаяу аскерчи ротаны аллында 
баргъанды. 

Андан сора демонстраци-
ягъа къатышханланы ызларын-
дан болгъандыла. Кёплени, 
ол санда Зокаланы Хасанны 
да, аскер трибуналгъа сюдге 
бергендиле. Мени, офицерни, 
солдатланы алларында на-
мысымы тюшюргенди деп, 
Серебряков да тарыкъгъанды. 
Аскер трибунал а кёпмю мы-
чырыкъ эди, олсагъат окъуна 
бир къауум адамны ёлтюрюрге 
оноу этеди. Хасан да илишанн-
га салынырыкъладан бири эди.

Аны ёлтюрюрге «Дикий 
дивизияда» къуллукъ эт-

ген дюгерли жашлагъа бую-
радыла. Ала уа Хасанны уста 
танып болгъандыла. Аны танг 
аласында ёзеннге чыгъарып, 
ушкокларын кёкге буруп ат-
хандыла, сора къолуна узун 
быргъылы австрий ушкокну 
тутдуруп, патронла да берип, 
бошлап къойгъандыла. 

Бу хапарны аны бла бирге 
австро-герман фронтда бол-
гъан, Къабарты-Малкъарда 
Совет властьны орнатыр ючюн 
къаты кюрешген оруслу ре-
волюционерледен бири А. П. 
Крутов айтхан эди. «Советлени 
власты ючюн» деген аты бла 

Дата

Окъутууда проблемаланы юслеринден 
ачыкъ сёлешиу баргъанды

Жыйылыу

ЭСДЕ ТУТУУ

Кёп болмай Румынияны ара 

шахары Бухарестде панкра-

тиондан Европаны чемпио-

наты болгъанды. Эришиулеге 

бизни жерлешибиз, Бахсан 

шахарны сабий эм жаш тёлю 

спорт школунда жарау этген 

Альберт Шогенов да къатыш-

ханды. Сермешледе  62 кило-

грамм ауурлукъда ол кишиге 

ал бермегенди. Аны себепли 

тийишли, биринчи жер бла 

саугъаланнганды. 

Альбертге 23 жыл болады. 

Ол  жаш болса да, бюгюн-

люкде спортну халкъла аралы 

классыны устасы болгъаны 

махтанырчады. 

Энди спортчу октябрь айда 

Будапештде бардырыллыкъ 

дунияны чемпионатына хазыр-

ланады.  

Бахсан районну 
администрациясыны 

пресс- службасы. 

Александр, Алексей, Андрей 
Москвада туугъандыла. 

Юйюрде ала бла бирге эки 
къыз да ёсгенди.  Аналары 
сабийлени искусствогъа сюй-
меклик сезимлерин айнытыр-
гъа итине, аланы пианинода 
согъаргъа, жырларгъа, сурат 
ишлерге юйретгенди.  Аталары 
уа жашланы, саулукъларына 
къайгъыра, не сууукъда да 
кёлде жууунургъа элтгенди. 
Къарындашла, бир бирлерине 
билеклик эте, жюрек жылыу-
лукъда, ырахатлыкъда ёсген-
диле. 

Тамата Александр (1907 - 
1935 ж.ж.) гитчелеге не жаны 
бла да юлгю эди. Ол спортчу 
болгъанды, суратла да жаз-
гъанды. Аны ишлери  «Огонёк», 
«Крокодил», «Физкультура и 
спорт» журналланы бетлерин 
жасагъандыла.  А лександр 
таулагъа чыкъгъанлагъа са-
угъагъа берилген  «Альпинист 
СССР» деген значокну авто-
руду. 

Малейновланы тамата къа-
рындашлары,  альпинист-

лени къауумуну инструктору-
ча, Элбрусну башына ёрле-
генледенди. Ол Дых таугъа 
чыкъгъан кезиуюнде ажымлы 
жоюлгъанды. Александрны эс-
гере, къоркъуулу бешминглик 
тёппеге артда гитче къарын-
дашла Алексей бла Андрей 
миннгендиле. 

Алексей (1912-1991 ж. ж) 
къарындашланы ортанчылары 
Москваны энергетика институ-

Учуз багъала бла
Нальчикде Кешоков атлы орамда 243-чю юйде 

аслам халда учуз багъасы бла эшикле, керамо-
гранит, кроношпан, ламинат сатылады.

Соруулары болгъанла 8928-705-99-95 теле-
фон номерге сёлешсинле.

САТЫУ-АЛЫУ

Байрамда болуучусуча, кё-
плени къолларында гюл къы-
сымла бар эдиле. Ала тамата-
ларын, тенглерин, шуёхларын, 
жууукъларын  алгъышларгъа 
келгенледиле.

Бу  байрамны бу бёлюмде 
ишлегенлеге КъМР-ни Про-
мышленность эм сатыу-алыу 
министерствосу,  россейли 

Аскер-тенгиз флотну 
кюню битеу къыралда 
да кенг белгиленнгенди. 
Анга аталып Урван рай-
онну Нарткъала шаха-
рында да спартакиада 
болгъанды. Эришиулеге 
ДОСААФ-ны Прохладна, 
Урван, Терк, Зольск рай-
онлада бёлюмлерини 
автомобиль жюрютюрге 
юйреннген жашла къа-
тышхандыла.

Ала Нальчикни культура эм со-
луу паркында «Ёмюрлюк отну» 
мемориалыны къатында къысха  
митинг къурагъандыла. Жаш 
адамланы алгъышлай,  РФ-ни  
ДОСААФ-ыны республикада 

Къыйналгъанланы, жетишимлеге 
жетгенлени тийишлисича кёргендиле

Озгъан байрым кюн 
Нальчикде Къырал кон-
церт залда уллу къууанч 
бар эди.Сатыу-алыуда 
ишлегенле кеслерини  
Битеуроссей кюнлерин 
белгилегендиле.

денти Ауес Бетуганов чыкъгъан-
дыла. Кеслерини алгъышлау 
эм ыспаслау сёзлеринде ала 
сатыу-алыу бла байламлы бол-
гъанла кёплеге  ишчи жерле ач-
ханларын, жандауурлукъгъа да 
тири къатышханларын,спортчу
ларыбызгъа, жаш фахмулагъа, 
къарыусузлагъа да дайым бо-
лушлукъ этгенлей тургъанларын 
айырып айтхандыла.

Марита Бекалдиева уа «Ай-
ырмалы ишлегени ючюн» деген  
алтын майдалгъа министер-
ствону, Россейни профсоюз-
ларыны сыйлы грамоталарына 
жыйырма беш адам тийишли 
болгъанларын билдиргенди. 

профсоюзланы республикада 
«Торговое единство» комитети 
эмда Дуния артий комитетни 
Шимал  Кавказда представи-
тельствосу къурагъандыла.

Сахнагъа бек алгъа «Торго-
вое единствону» председатели 
Марита Бекалдиева бла  Дуния 
артий комитетни вице-прези-

Аланы араларында энчи пред-
приниматель, меценат, Наль-
чик шахар округну  жер-жерли 
самоуправлениясыны Советини 
депутаты Моллаланы Алим, 
энчи предприниматель,  че-
кленнген жууаплылыгъы бол-
гъан «Интерьер-ХХI века» обще-
ствону таматасы Кючмезланы 

Мухамет,  «Кенгуру» сатыу-алыу 
араны директору Тетууланы Зу-
хура да бардыла. 

Ол ингирде жетишимле бол-
дургъанланы  КъМР-ни профсо-
юз организацияларыны бири-
гиуюню председатели Фатимат 
Амшокова,  республикалы Про-
фсоюзланы  къурау бёлюмюню 

таматасы Лариса Ворокова, 
КъМР-ни  промышленностуну 
эм сатыу-алыу министрини 
орунбасары  Жарашыууланы 
Алим, Нальчик шахар округну 
жер-жерли администрациясы-
ны башчысыны биринчи орун-
басары  Анатолий Тонконог, 
дагъыда башхала да алгъыш-
лагъандыла. 

Бу иш бла кюрешгенле ре-
спубликада жашагъанлагъа 
тынгылы продукция, аякъ эмда 
юс кийимлени игилерин  сатыу 
бла къууандыра турурларына 
ийнаннганларын айтхандыла, 
алтын майдалла бла бирге 
дипломла, саугъала да бер-
гендиле. 

Республикада атлары кенг 
белгили болгъан жырчыла уа, 
ол санда РФ-ни сыйлы артисти 
Али Ташло, Бийланы Аслан,  
Асият Асланова, Жанна Баху-
нова, Анжелика Шибзухова, 
Вазген Оганесян, Инна Кере-
фова, Ислам Хаконов, «Ка-
бардинка» ансамбльни эмда 
«Эсперанто» клубну тепсеучю-
лери  ингирни бютюн жарыкъ 
этерге кюрешгендиле. 

  ХОЛАЛАНЫ Марзият.
СУРАТЛАДА: (башында) Фа-

тима Амшокова Жарашыуланы   
Алимни саугъалайды; (тюбюнде) 
саугъаланнганланы къаууму. 

Суратланы автор алгъанды.

Жерде, сууда да 
гиртчилик

бёлюмюню таматасы Юрий 
Ашинов быллай жай спарта-
киадала республикада тамата 
класссланы окъуучуларыны, 
курсантларыны араларында 
жыл сайын ётдюргенлерин эсге 
салгъанды. 

-  Биринчи кере ол СССР-
ни Жигити Уммайланы Муха-
мед-Герийни жашы Мухажирни 
хурметине жораланып ётдю-
рюлгенди. Анда билим бериу 
учрежденияланы курсантлары 
эришгендиле.  Мындан ары 
бу тёре кюч ала барлыгъына 
ийнанабыз. Ол жаш адамла-
ны кёп затха юйретеди. Ала 
автомобильни жюрютюрге, 
анга артыкъ уллу болмагъан 
ремонт этерге, жолда жюрюу-
ню жорукъларына да юйренн-

генлери бла къалмай, илишан 
атыудан, тыйгъычладан женгил 
ётюуден да эришип, кюч- къа-
рыуларын кёргюзтедиле. Битеу 
ол затла аланы  чыныкъдыра-
дыла, аскерге барсала да, бек 
болушурукъдула,-дегенди.

Ол дагъыда Россейде Аскер 
-тенгиз флотха уллу магъана бе-
рилгенин, ол дунияда бек кючлю 
болгъанын да айтып: «Сизден 
бирлеригиз анда къуллукъ этер-
ге тюшерсиз, бет жарыкълы 
боллугъугъузгъа ийнанама»,-
дегенди эмда  Жабелланы Вла-
димир 1958-1960 жыллада Аскер 
флотда къуллукъ этип атын айт-
дыргъанын белгилегенди. Влади-
мир а  суу тюбюнде къайыкъда 
жюзюп айланнганын айтып: 
«Мен кёп жашагъанма,кёпню 

кёргенме, алай а моряклай 
къалгъанма. Ол атны  уллу сый 
бла жюрютеме»,-дегенди  жаш 
курсантлагъа насийхат сёзюнде.

Мусса Калов  тенгиз-жаяу 
аскерледе къуллукъ этгенди. 
Аны юсюнден айта,ол аскерчи-
лени формалары ариу болгъа-
нын, анда чынтты эр кишиле 
къуллукъ этгенлерин да черт-
генди. Моряк болур ючюн, сау-
лукълу болургъа, анга тынгылы 
хазырланыргъа кереклисин да 
айтханды.

Аладан сора да, курсантланы 
РОСТО ДОСААФ-ны республи-
када бёлюмюню таматасыны  
орунбасары, эришиулени баш 
судьясы полковник Хусен Мацу-
хов да алгъышлагъанды, жаш 
адамла жетишимли болурларын 
сюйгенин билдиргенди. Уллу 
Ата журт урушну кезиуюнде бю-
гюннгю мамыр кюнню келтирир 
ючюн, жан берген жерлешле-
рибизни хурметине бир минутну 
шош сюелирлерин тилегенди. 
Ызы бла эсгертмеге гюлле сал-
гъандыла.

Алайдан  курсантла, эришиу-
лени судьялары да Долинскеде 
экинчи кёлню жагъасына кел-
гендиле. Алайда жашла сууда 
жюзгендиле, къайыкъла, ката-
маранла бла да белгиленнген 
жерге  алгъа жетер ючюн эриш-
гендиле, къауум-къауум болуп, 
канат тартхандыла.

ДАЛХАТЛАНЫ Марзият.
Суратланы автор алгъанды.

Малкъарны жанларыча 
кёрген къарындашла

Бизни Кавказ  тауланы бир кёрген, аланы ёмюрге да 
сюйюп къояды. Элбрусну,  Дых тауну, Тонгуз - Орунну ай-
бат тийирелерине къарап, алайлада айланыргъа, тёппе-
лерине чыгъаргъа кёп батыр  излегенди. Аланы санында 
альпинист къарындашла Малейновла да болгъандыла.

тун тауусханды. Таулагъа жоло-
учулукъну бек сюйгенди, анда 
кёрген айбатлыкъны уа фотоап-
парат бла суратлагъа алгъанды. 
1942 жылда ол  жёнгерлери бла 
жюзден артыкъ адамны, Бичо 
ауушдан ётдюрюп, фашистле-
ден къутхаргъанды. Жашлагъа  
жигитликлери ючюн алайда 
эсгертме орнатхандыла. 

Алексейни  жашауу толусун-
лай малкъар таула бла бай-
ламлы болгъанды десек, баям, 
терс болмаз.  Кавказда электро-
станцияланы ишлеген заманда 
ол къолундан келгенни аямагъ-
анды, альпинист лагерьлени 
къуралыуларына тири къатыш-
ханды. Приэльбрусьеде канат 
жолну тартыргъа керекди, деп  
сюелгенледен да бири эди ол.

Ортанчы Ма лейнов Ма л-
къарда элли жыл чакълы 

бир жашагъанды. Аны мында 
бюгюнлюкде да жарыкъ кёл-
лю, кимге да билеклик этерге 
хазыр, таулуланы бек сюйген 
адамныча эсгередиле. Бизни 
адет-тёрелерибизни иги билген-
ди, бу жерледе аны хурметлеп, 
той – оюнланы сыйлы къонагъ-
ына санагъандыла. Ол хазыр-
лагъан альпинистле уа бюгюн 
да бардырадыла устазлары 
къойгъан огъурлу ызны. 

Алексей  бу жаны бла бир 
ненча китап да жазгъанды. Сёз 
ючюн, 1956 жылда чыкъгъан 
«Альпинизм» неда 1955 жылда 
басмаланнган «Меры безопас-
ности в альпинизме» дегенле 
бла къыйматлы дерсликлеча 

бусагъатда да хайырланадыла. 
Аланы автору тау тёппелени 
терк-терк жокълагъан адам,   
бир талай жыл КъМР-ни альпи-
нистлерини инструкторларын 
хазырлагъан школну таматасы 
болгъаны себепли китаплада 
материалла толудула, магъа-
налыдыла.

Андрей (1915-1984 ж. ж.) бек 
гитчелери жашауун сурат 

ишлеу бла байламлы этгенди. 
Жаш  Москваны бийик художе-
стволу училищесин тауусханды, 
М. Греков атлы студияда да юй-
реннгенди. «За оборону Кавказа» 
сыйлы майдал бла саугъаланн-
ганладанды.  Артда ол «Мысль», 
«Физкультура и спорт», «Детская 
литература» издательстволада да 
ишлегенди. Малейнов СССР-ни 
сыйлы тренери эди. 

Алай ол да, къарындашла-
рыча,  «таула бла ауругъаны» 
ючюн ишлерини баш темасы 
бийик тёппеле болгъандыла.  
Бир кезиуде жаш тамата къа-
рындашы Александрны къабы-
рыны жанында ол къойгъан ыз 
бла барыргъа сёз берген эди. 
Антына кертичи бола,  худож-
ник альпинизм бла кюрешип 
тебирегенди. 

Малейновланы гитче къа-
рындашлары, Малкъар-

ны жаныча кёрюп, мындагъы 
адамла таулагъа ушаш къа-
рыулула, ариуладыла, дегенни 
дайым да айтханлай тургъанды. 
Ол къайсы альплагерьни да 
сыйлы къонагъы эди, Бызын-
гыда орналгъанны таматасы 
Рахайланы Ачах бла уа чынтты 
шуёхлукъ окъуна жюрютгенди. 
Къошлада сюрюучюле, анга 
не заманда да жарыкъ тюбеп, 
къакъ эт, бишлакъ, айран бла 
сыйларгъа ашыкъгъандыла.

- Тауланы былай аламат, 
тюрсюнлю, аланы жюрегинден 
сюйген, ангылагъан инсан, 
таулуланы татымлы ашларын 
ашагъан адам жазаллыкъды, 
- дей эдиле малкъар эллени 
къартлары, жашны чыгъарма-
ларына къарай. «Таула жашы-
рынлыкъларын кеслери сюй-
генлеге ачадыла. Сени уа ала 
бир тюбешгенигизлей окъуна 
билгендиле ачыкъ жюрегин-
ги», - деп, аны бла ёхтемленн-
гендиле альпинист нёгерлери.

О
л ишини баш борчун ёз 
жерлерини ариулугъун, 

тюрлене тургъан табийгъатны 
тамашалыгъын, адам бла тё-
герекдеги къудуретни байлам-
лыгъын ачыкълауда кёргенди. 
Аны суратларыны кёбюсю 
темпера бла жазылгъанды, ак-
варель бла да хайырланнганды 
автор. Чыгъармаларыны уллу 
циклы Кавказгъа, Малкъаргъа 
аталгъанды. Ол ишлени саны-
на «Приэльбрусье», «Приют – 
11», «Домбай», «Таулада жаз 
башы» эм башхала киредиле. 

Андрей Москвада ауушханды 
артда аны ёлюгюн, осуятына 
кёре, тамата къарындашы Алек-
сандрны къабырыны къатында 
Бызынгы ауузунда асырагъан-
дыла. Малейнов къарындашла 
Малкъарны бийик тауларына 
сюймекликлерин ахыр кюн-
лерине дери жюреклеринде 
сакълагъандыла.  Александр, 
Алексей, Андрей «школа жизни» 
деген ызны къурап, атларын 
Къабарты - Малкъарны альпи-
низмини тарыхында ёмюрлеге 
къойгъандыла.

МАХИЙЛАНЫ Азиза. 

Машина жолсуз жерде.

Жолда бара.

Панкратион

Европаны чемпионатындан-
алтын майдал бла 

Билдириу

Таумырзаланы тукъум жыйылыулары
3-чю августда 2014 жылда Огъары Малкъарда 

Таумырзаланы тукъумуну жыйылыуу боллукъду. 

Соруулары болгъанла 8 866 2  71-59-12 теле-

фон номерге сёлешсинле.


